
Cyflwyniad 
 

Bison a byfflo fel opsiynau arallgyfeiro yng Nghymru 
Mae ffermio bison yng Ngogledd America yn fusnes sy’n tyfu’n gyflym iawn, mewn ymateb i 
ganfyddiad defnyddwyr bod cig bison yn ddewis iachach na chig eidion.  Yn y DU a Chymru, mae rhai 
cynhyrchwyr blaengar wedi canfod bod marchad barod ar gyfer cig bison hefyd. Mae’n cael ei 
ystyried yn gig coch iachach na chynnyrch cig eidion traddodiadol, gan ei fod yn cynnwys llai o 
fraster, colesterol, a sodiwm (1-3). Mae’r cynnwys protein yn debyg iawn hefyd, mae’n cynnwys llai 
o galorïau ac mae’n uchel mewn haearn a fitamin B-12 (Tabl 1).  
 

 
 
Tabl 1: Cymariaethau maethol o gigoedd gwahanol1.  

 
O’i gymharu â chig eidion yn y DU, mae gwerth llawer uwch i gig bison, ac mae prisiau pwysau marw 
(£/kg) bison tua dwywaith y pris a delir am wartheg hyd yn oed ar ben uchaf y farchnad, ac mae 
prisiau adwerthu cig bison (£/kg) yn aml dros 1.5 gwaith yn fwy na chig eidion (Tabl 2).  O’r herwydd, 
mae bison yn cael ei ystyried yn un dewis i ffermwyr sy’n awyddus i arallgyfeirio.   
 
 

 
1 Daw’r tabl hwn o http://www.bisoncentral.com/cooking-bison/nutrition-information ac mae’n seiliedig ar wybodaeth 

gan Wasanaeth Ymchwil Amaethyddol Adran Amaethyddiaeth yr Unol Daleithiau / United States Department of 
Agriculture Agricultural Research Service https://ndb.nal.usda.gov/ndb/search/list  

Pris 
Bîff 
(£/kg)2 

Bison 
(£/kg)3 

Bison 
(£/kg)4 

Byfflo 
(£/kg)5 

Gwahaniaeth 
(Bison-Bîff) 

Gwahaniaeth 
(Byfflo-Bîff) 

Cyfartaledd 
Prisideadweight 
price 

£4.176 £5.60   £2.25  

Prisiau adwerthu       

 Stêc ffiled £30.06 £67.00 £54.00 £42.00 £36.45 £12.06 

 Stêc syrlwyn £18.54 £55.00 £36.50 £32.00 £38.16 £19.62 

 Stêc ffolen £14.04 £45.00 £31.25 £22.00 £31.82 £17.78 

 Premiwm 
mince 

£5.98 £20.00 £14.80 £10.95 £13.59 £7.61 

 
Tabl 2: Cymhariaeth o brisiau bîff, bison a byfflo (pwysau marw) a gwerth adwerthu yn y DU.  

 
Mae byfflo dŵr yn ddewis arall ar gyfer arallgyfeirio. Fodd bynnag, yn wahanol i bison, y prif 
allbynnau yng Nghymru a’r DU yw cig a chynnyrch llaeth, gan gynnwys llaeth cyflawn, iogwrt, hufen 
iâ, a chaws, yn enwedig mozzarella. Yn achos rhai o’r cynhyrchion hyn mae marchnadoedd posibl 
ym maes bwyd Asiaidd, ac mae apêl mwy eang i eraill.   
 
 

Pris 
    Cynnyrch llaeth 

 byfflo (£/L) 
Prisiau adwerthu  

 Llaeth amrwd (£/L) £1.207 

 Mozzarella (£/kg) £24.328 

 Hufen iâ (£/L) £9.909 

 
 
O safbwynt rheolaeth, mae’n bosibl rheoli byfflo yn debyg i wartheg llaeth/bîff gyda rhywfaint o 
addasiadau. Fodd bynnag, mae’n fwy heriol magu bison oherwydd eu hanian a’u sensitifrwydd i 
straen. Er bod bison a byfflo dŵr yn rhywogaethau gwahanol iawn sy’n gofyn am ddulliau rheolaeth 
ffermio gwahanol iawn, maent yn fwy tebygol o gael clwy cataraidd malaen (MCF), sy’n cael ei 
ystyried fel y ffactor clefyd-cyfyngol i gynhyrchu llwyddiannus (4).  Yn wir, mae rhai ymdrechion i 
arallgyfeirio gyda bison a byfflo dŵr yn y DU wedi methu oherwydd MCF ac mae dod o hyd i ffyrdd 
o reoli’r clwyf hwn yn hanfodol er mwyn arallgyfeirio’n llwyddiannus.   
 

 
2 Ffigyrau ar gyfer mis Tachwedd 2019 o adroddiadau Marchnadoedd/Archfarchnadoedd AHDB ar gyfer Prydain 
3 Ffigyrau ar gyfer Ystad Fferm Rhug, Tachwedd 2019 
4 Ffigyrau fel y’u cyhoeddwyd gan Bush Farm Bison Centre http://www.bisonfarm.co.uk/Meat.html Mawrth 2022 
5 Ffigyrau ar gyfer Buffalicious https://www.buffaliciousuk.com/wb-meat Mawrth 2022 
6 Mae’r gwerth hwn ar gyfer bustych ar ben uchaf y band prisiau, Tachwedd 2019.  
7 Ffigyrau ar gyfer The Milk Stop https://www.themilkstop.com Mawrth 2022 
8 Ffigyrau ar gyfer Gastronomica https://gastronomica.co.uk/shop/cheese/soft-cheese/buffalo-mozzarella-buffalo-
milk-125g/?gclid=CjwKCAiAg6yRBhBNEiwAeVyL0DrrR-
hRCQFkWdvKkkWpa_20sdhdljqYfh548P2gtQBXKKG0FscF7RoCD-MQAvD_BwE Mawrth 2022 
9 https://www.naptonvillagestores.co.uk/product/buffalo-milk-ice-cream/ Mawrth 2022 

Clwy cataraidd malaen (MCF) sy’n gysylltiedig â defaid mewn bison a byfflo 
Mae clwy cataraidd malaen yn cael ei achosi gan firysau herpes y genws Macavirus, sef firws herpes 
dafadaidd 2 (OvHV-2), firws herpes gafraidd 2 (CpHV-2) a firws herpes alcelaffin 1 (AlHV-1)(5).  Yn 
UDA, Canada ac Ewrop (gan gynnwys y DU) mae’n ymddangos bod y ffurf sy’n gysylltiedig â defaid 
(SA-MCF) a achosir gan OvHV-2 yn fwy cyffredin ac mae wedi’i gofnodi mewn dros 30 o 
rywogaethau. Fodd bynnag, y rhywogaethau sydd o ddiddordeb pennaf i’r DU yw gwartheg, bison, 
byfflo dŵr, ceirw a moch (5-8), ac er bod defaid yn cael eu hystyried fel y brif gronfa letyol, mae 
gwaith diweddar yn awgrymu y gall cyfran mawr o wartheg gario’r firws yn is-glinigol hefyd (7).   
 
Ystyrir bod y clwy yn llawer mwy tebygol o effeithio ar bison, byfflo a cheirw na gwartheg ac mae’r 
achosion fel arfer yn dod i’r amlwg pan fyddant yn cael eu cadw’n agos iawn at ddefaid (9).  Mae’r 
adroddiadau a gyhoeddwyd (dramor yn bennaf) yn ddifrifol iawn, er enghraifft yn 2003, gwelwyd 
achos o  SA-MCF mewn gorsaf fwydo bison yn Idaho, UDA. Ystyrid bod yr achos o ganlyniad i ddod i 
gysylltiad â defaid am 19 diwrnod ac arweiniodd at farwolaeth 825 bison allan o’r 1,610 a ddaeth i 
gysylltiad â’r defaid (51.2%), gyda’r marwolaethau yn cyrraedd cyfradd o 41 y dydd ar eu brig (10).  
Mewn adroddiad pellach, gwelwyd achosion o SA-MCF ar fferm bison yng ngorllewin UDA, lle bu 
farw cyfanswm o 60 bison allan o 761 (7.9%) dros gyfnod o 6 mis. Yn yr achos hwn roedd y gyfradd 
farwolaethau yn gysylltiedig â’r pellter o’r defaid ac roedd bison 1.6km i ffwrdd wedi dioddef mwy 
o golledion (17.5% marwoldeb) o’i gymharu â’r bison oedd 5.1km i ffwrdd (0.43% marwoldeb). 
Roedd achosion newydd yn dal i ddod i’r amlwg nes i weddill y bison gael eu symud i orsaf fwydo 
oedd o leiaf 24km i ffwrdd o’r defaid (11). Mae astudiaethau eraill wedi dangos effeithiau dinistriol 
cyfraddau marwolaeth tebyg yn sgil SA-MCF, yn amrywio o 7.3% o’r bison ar fferm yng Ngorllewin 
Canolbarth UDA (4) i 27.6% o’r bison a gyflwynwyd i farchnad ocsiwn yn Saskatchewan (12), ac yn 
yr enghraifft olaf hon ystyrid bod cyfnod y cysylltiad â’r defaid yn gyfyngedig i lai nag 1 diwrnod yn 
y farchnad ocsiwn.   
 
Yn achos byfflo, dangosodd adroddiad o’r Eidal fod 12 achos wedi dod i’r amlwg ar fferm gyda tua 
200 o byfflo a bod 9/12 o’r anifeiliaid yr effeithiwyd arnynt wedi marw (13). Roedd y byfflo hyn 
weithiau’n cyd-bori â defaid o’r un fferm, ac mae’n debygol mai dyma sut y gwnaethant ddod i 
gysylltiad â’r firws. Yn ôl yr un adroddiad, ar fferm arall gyda 650 byfflo, cafodd chwe achos clinigol 
eu canfod, a bu farw pob anifail. Er nad oedd defaid yn cael eu cadw ar y fferm hon, roedd wedi’i 
hamgylchynu gan ffermydd eraill a oedd yn cadw defaid a allai bori o fewn 800m i’r byfflo.   

Arwyddion clinigol clwy cataraidd malaen  
Ar ôl cael ei heintio ag OvHV-2, mae’r anifail yn datblygu adwaith llidiol yn bennaf yn y pibellau 
gwaed a’r arwynebau mwcosaidd, a gall arwyddion clinigol MCF amrywio’n sylweddol yn dibynnu 
ar ba bibellau gwaed ac arwynebau mwcosaidd yr effeithiwyd arnynt (5, 8, 14).  Yn achos gwartheg, 
mae’n effeithio’n fwyaf aml ar y pen a’r llygaid (5, 8, 15) a gwelir rhai neu’r cyfan o’r arwyddion 
clinigol canlynol: gwres amlwg (>40°C), rhedlif trwynol mwcaidd/mwcaidd-grawnog/gwaedlifol, 
dolur ar y trwyn/ffroenau ac weithiau ceudod y genau, llif dagrau, llid y gyfbilen, llid y 
cornea/chwydd difrifol ar y cornea, crawnlif a dallineb rhannol/llwyr.  Gall dolur rhydd ac arwyddion 
niwrolegol fod yn amlwg hefyd. Mewn bison a byfflo, gall y clwyf waethygu’n llawer cynt, gan achosi 
marwolaeth sydyn yn aml (15).  Lle bydd arwyddion clinigol wedi dod i’r amlwg cyn y farwolaeth, 
gall iselder, colli pwysau/nychdod a dolur rhydd fod yn fwy amlwg, yn ogystal â gwaed yn y dŵr, er 
y gall arwyddion clinigol tebyg i’r rhai a welir mewn gwartheg fod yn amlwg hefyd (8, 15, 16).   
 
Mae lluniau o rai o’r arwyddion clinigol wedi’u dangos isod.   
 

Ffigur 1: Rhedlif trwynol mwcaidd-grawnog a gwaedlifol. Gwelir rhywfaint o ddifrod i’r ffroenau 
a chwyddo o amgylch y llygaid wedi i’r bustach daro yn erbyn gwrthrychau oherwydd dallineb.   

Ffigur 2: Crawen o amgylch y ffroenau a rhedlif trwynol mwcaidd.   

 
Ffigur 3: Llif dagrau amlwg.   

Ffigur 4: Chwydd fentrol yn y cornea.  Bydd hyn yn aml yn arwain at nam ar y golwg neu 
ddallineb.   

 
Ffigur 5: Chwydd yng nghanol y cornea.   

Ffigur 6: Croen annormal ar y gwddf a’r wyneb (hyperceratosis); chwyddo yng nghanol y cornea.   

Ffigur 7: Doluriau a dermatitis ar y tethi a chroen y pwrs.   

Ffigur 8: Gall buchod cyflo erthylu.   

Rheoli MCF ar ffermydd bison a byfflo yn y DU 
 
Mae’r dulliau o reoli MCF mewn bison a byfflo (ac yn wir gwartheg) a fagwyd yng Nghymru yn 
gyfyngedig ar hyn o bryd a phrin yw’r wybodaeth am y ffordd orau o wneud hyn. Mae ymdrechion 
yn canolbwyntio’n bennaf ar leihau’r cysylltiad rhyngddynt â defaid; mae hyn yn heriol mewn sawl 
ardal ac yn cyfyngu ar y dulliau arallgyfeirio hyn. Ymhlith rhai o’r heriau posibl eraill sy’n peri 
anhawster wrth geisio rheoli’r clwyf mae rhyngweithiadau anhysbys eraill â chlefydau heintus eraill 
e.e. firws dolur rhydd firol buchol (BVDv) a firws-1 herpes buchol (ffactor achosol rhinotracheitis 
buchol heintus (IBR)).  Gallai clefydau heintus eraill effeithio’n andwyol ar y bison a’r byfflo neu 
gallent gynyddu risg y bison a’r byfflo o gael SA-MCF yn sgil yr effaith ar eu himiwnedd. Prin yw’r 
wybodaeth sydd ar gael yn y DU ynglŷn â chysylltiad bison a byfflo â chlefydau heintus eraill er bod 
adroddiadau o wledydd eraill yn dangos bod sawl clefyd heintus yn effeithio ar bison a byfflo mewn 
cyd-destunau gwahanol.   
 
Ar hyn o bryd nid oes unrhyw frechlynnau masnachol ar gael ar gyfer MCF.  Datblygwyd dau frechlyn 
arbrofol. Mae’r brechlyn cyntaf ar gyfer MCF sy’n gysylltiedig â gnwod (wildebeest) ac mae wedi cael 
ei ddefnyddio’n llwyddiannus mewn gwartheg yn Affrica i gyfyngu ar heintiadau a marwoldeb (17).  
Mae’r ail frechlyn ar gyfer MCF sy’n gysylltiedig ag OvHV-2 – y clwyf sydd i’w weld yn y DU.  Mae’r 
ail frechlyn hwn yn ddatblygiad cyffrous a chafodd ei ddefnyddio yn ystod y prosiect hwn.   

Nodau ac Amcanion y prosiect 
 

Nod 
Y cwestiwn pennaf a ofynnwyd yn ystod y prosiect hwn oedd: ‘a yw hi’n bosibl datblygu glasbrint ar 
gyfer rheoli MCF mewn bison a byfflo sy’n cael eu ffermio yng Nghymru?’.   
 
Rhagdybiaeth nwl: Nid yw’n bosibl rheoli MCF mewn buchesi bison/byfflo yng Nghymru 
 

Amcanion 
Er mwyn ateb y cwestiwn hwn ac ystyried a ellir gwrthbrofi’r rhagdybiaeth nwl, nodwyd amryw o is-
gwestiynau ac mae’r amcanion a’r dull gweithredu a ddefnyddiwyd yn seiliedig ar yr is-gwestiynau 
hyn: 
 
1. A yw’r bison a byfflo sy’n cael eu ffermio wedi dod i gysylltiad ag OvHV-2 yn y gorffennol ac a 

yw achos o glwyf MCF wedi cael ei gadarnhau yn y buchesi? 

 

2. A yw rhywogaethau eraill, y gwyddys eu bod yn gallu cario OvHV-2 ac sy’n cael eu cadw’n agos 

i’r bison a’r byfflo ar ffermydd, yn cario OvHV-2 ac felly yn achosi risg o heintio? 

 

3. A yw’r bison a’r byfflo sy’n cael eu ffermio wedi dod i gysylltiad â chlefydau heintus eraill a allai 

gynyddu eu risg o ddatblygu MCF ar ôl dod i gysylltiad ag OvHV-2? 

 

4. A yw’n bosibl i’r defnydd o frechlyn yn erbyn OvHV-2 gael ei gynnwys yn llwyddiannus mewn 

rhaglen rheoli clefydau? 

 
Amcan 1 – ymchwilio i weld a yw’r bison/byfflo wedi dod i gysylltiad ag OvHV-2  

Amcan 2 – darganfod a yw rhywogaethau eraill sy’n dod i gysylltiad agos â’r bison/byfflo yn 

cario OvHV-2 

Amcan 3 – ymchwilio i weld a oes cysylltiad â chlefydau heintus eraill a allai gynyddu’r risg y 

bydd bison/byfflo yn datblygu SA-MCF 

Amcan 4 – defnyddio brechlyn yn erbyn OvHV-2 ar un fferm lle mae SA-MCF yn broblem 

ddifrifol, ac i’r graddau bod hynny’n bosibl, asesu a yw hynny’n ddefnyddiol yn ymarferol yn y 

cyd-destun hwn.   

Amcan 5 – rheolaeth a rheoli SA-MCF ar ffermydd yn y grŵp gweithredol 

Amcan 6 – llunio strategaeth i reoli SA-MCF ar ffermydd bison/byfflo yng Nghymru.   

Amcan 7 – cyfnewid gwybodaeth yn lleol, yn genedlaethol ac yn rhyngwladol  

Y prif ffactor a gaiff ei ddefnyddio i bennu llwyddiant neu fethiant fydd tystiolaeth o glwyf MCF 
mewn bison/byfflo ar ffermydd yr astudiaeth yn ystod y cyfnod astudio.   
 
Wrth i’r prosiect ddatblygu, gwnaethom hefyd geisio fanteisio ar y cyfle i ymchwilio i achosion o 
glwyf SA-MCF ar ffermydd eraill sy’n cadw gwartheg ac a oedd yn gysylltiedig â’r prosiect oherwydd 

eu hagosrwydd. Roedd y dull gweithredol hyblyg ac ymatebol hwn yn golygu bod modd cynnwys 
rhagor o ffermydd a chael dealltwriaeth fwy manwl o ddynameg penodol y clwyf yng Nghymru.   

Dull, methodolegau, a chanlyniadau 
 

Amcan 1 – ymchwilio i weld a yw’r bison/byfflo wedi dod i gysylltiad ag OvHV-2 
 

Dull gweithredu 
Cafodd samplau gwaed wedi’u heparineiddio eu cymryd o’r bison/byfflo ar bob fferm er mwyn eu 
dadansoddi i bennu natur eu cysylltiad ag OvHV-2. Cafodd y gwaith samplu ei gydlynu i ddigwydd o 
fewn cyfnod o 12 mis ac i gyd-daro â digwyddiad rheoli arall e.e. profion TB, er mwyn osgoi peri 
unrhyw straen ychwanegol i’r anifeiliaid.   
 
Yn ychwanegol at hyn, cafodd cofnodion y buchesi eu dadansoddi i ganfod yr achosion hanesyddol 
o glefydau a phatrymau marwoldeb.   
 

Ystad Rhug  
Ym mis Mawrth 2020, cafodd samplau gwaed eu cymryd o’r fuches bison (n=8) a defnyddiwyd 
techneg qPCR i ganfod a oedd y firws yn bresennol yn y gwaed.  Ar y cam hwn ni chafodd unrhyw 
firws ei ganfod yn samplau gwaed y bison drwy ddefnyddio qPCR.  Cafodd samplau gwaed eu 
dadansoddi hefyd gan ddefnyddio techneg ELISA i ganfod gwrthgorff sy’n benodol i’r protein OvHV-
2 gB, a chafodd yr holl bison ganlyniad positif ar y cam hwn. Ar yr un pryd, datgelodd adolygiad o’r 
cofnodion clinigol fod sawl achos o MCF wedi’i gadarnhau, yn ogystal ag achosion tybiedig, yn ystod 
y blynyddoedd blaenorol a bod gostyngiad cyson a pharhaus wedi bod ym maint y fuches nes 
cyraedd sefyllfa lle’r oedd 8 anifail yn unig yn weddill.   
 
Felly, er nad oedd unrhyw firws yn bresennol ar adeg y samplu, roedd yr holl bison wedi dod i 
gysylltiad ag OvHV-2 ar ryw adeg fel y dangosodd y prawf gwrthgorff positif. At hyn, roedd 
tystiolaeth y cofnodion clinigol yn dangos bod yr anifeiliaid wedi dod i gysylltiad â’r firws ar y fferm 
yn y gorffennol oherwydd presenoldeb achosion clinigol.   
 
Ym mis Mai 2020, bu farw llo a chynhaliwyd archwiliad post-mortem. Nid SA-MCF oedd achos y 
farwolaeth ond yn hytrach ffibrosis cardiaidd, o bosibl o ganlyniad i ddiffyg seleniwm (18) (Ffigur 9).  
Fodd bynnag, cafodd rywfaint o OvHV-2 ei ganfod hefyd yn y nod lymff cyn-sgapwlar a oedd yn 
awgrymu haint cudd posibl.   
 

Buffalo Dairy 
Ym mis Mehefin 2020, cafodd samplau gwaed eu cymryd o 19 byfflo a defnyddiwyd techneg qPCR i 
ganfod a oedd y firws yn bresennol yn y gwaed.  Ar y cam hwn, cafodd swm bach o’r firws (<0.01 
copïau firws fesul µgDNA) ei ganfod drwy qPCR yn samplau gwaed pedwar byfflo.  Cafodd samplau 
gwaed eu dadansoddi hefyd gan ddefnyddio techneg ELISA i ganfod gwrthgorff sy’n benodol i’r 
protein OvHV-2 gB, ac roedd yr holl byfflo yn negatif ar y cam hwn. Ni wnaeth adolygiad o 
gofnodion y fferm a chofnodion clinigol ddatgelu unrhyw achosion wedi’u cadarnhau o MCF, ond 
roedd milfeddyg y fferm yn amau bod un achos wedi bod ar y fferm flynyddoedd yn ôl, er na chafodd 
hyn erioed ei gadarnhau.   
 

Cors Dyfi  
Roedd disgwyl i’r byfflo ddychwelyd i Gors Dyfi yn ystod y gwanwyn 2020 ar ôl gaeafu ar fferm arall 
ac roedd disgwyl iddynt gael eu cynnwys yn y prosiect ar yr adeg hon. Fodd bynnag, oherwydd y 

cyfyngiadau yn gysylltiedig â Covid-19 a’r anawsterau ymarferol o ran gofalu amdanynt a’u cludo, 
cafodd y byfflo eu hailgartrefu’n barhaol mewn lleoliad arall a gwnaethant adael y prosiect. Roedd 
Cors Dyfi yn awyddus i barhau yn rhan o’r prosiect fel parti â diddordeb ond roedd yn annhebygol y 
byddai’n chwarae unrhyw ran uniongyrchol arall heblaw am Amcan 7 – cyfnewid gwybodaeth.   
 

 
 

Ffigur 9: Haematocsylin a meinwe cardiaidd wedi’i staenio ag eosin o lo bison a fu farw o ffibrosis 
cardiaidd, o bosibl o ganlyniad i ddiffyg seleniwm cronig (llun drwy garedigrwydd Hayley Crosby-
Durrani).   

see how the fibrosis dissects between the bundles 
of cardiac myofibres

Amcan 2 – darganfod a yw rhywogaethau eraill sy’n dod i gysylltiad agos â’r bison/byfflo yn 
cario OvHV-2 
 

Dull gweithredu 
Cafodd gwaed ei gymryd o sampl cynrychiadol o dda byw eraill ar y fferm e.e. defaid a gwartheg i 
ganfod presenoldeb OvHV-2 a gweld a oedd rhywogaethau eraill wedi dod i gysylltiad â’r firws hwn.  
Ym mhob achos, cafodd sampl ar hap o anifeiliaid llawn twf ei brofi i gael y siawns orau bosibl o 
ganfod pathogen os oedd yn bresennol. At hyn, manteisiwyd ar y cyfle i gymryd samplau o feinwe 
carw gwyrw a gafodd ei ddifa ar fferm a dadansoddwyd y rhain am bresenoldeb OvHV-2 trwy 
ddefnyddio techneg qPCR. Ein nod oedd samplu 10 anifail o bob grŵp risg (er enghraifft, 10 o 
wartheg a 10 o ddefaid). Roedd y rhywogaethau gwahanol ar bob fferm yn amrywio ac nid oedd yn 
bosibl samplu anifeiliad a oedd yn pori gerllaw ond nad oedd yn berchen i aelodau’r grŵp 
gweithredol.   
 

Ystad Rhug  
Ar yr un pryd ag y cafodd y bison eu samplu, cafodd samplau gwaed eu cymryd o 10 o wartheg a 10 
o ddefaid a defnyddiwyd techneg qPCR i ganfod a oedd y firws yn bresennol yn y gwaed.  Samplwyd 
16 o geirw gwryw pan oedd cyfle i wneud hynny rhwng mis Hydref a mis Rhagfyr 2021 a defnyddiwyd 
techneg qPCR i ddadansoddi un nod lymff mediastinaidd neu is-fandiblaidd pob anifail.  Roedd pob 
sampl yn negatif am OvHV-2 trwy ddefnyddio techneg qPCR.   
 

Buffalo Dairy 
Ar yr un pryd ag y cafodd y byfflo eu samplu, cafodd samplau gwaed eu cymryd o 10 dafad a 
defnyddiwyd techneg qPCR i ganfod a oedd y firws yn bresennol yn y gwaed.  Cafodd swm bach o’r 
firws (<0.01 copïau firws fesul µg DNA) ei ganfod yn sampl gwaed un ddafad.   

Amcan 3 – ymchwilio i weld a oes cysylltiad â chlefydau heintus eraill a allai gynyddu’r risg y 
bydd bison/byfflo yn datblygu SA-MCF 
 

Dull gweithredu 
Ar yr un pryd ag y cafodd y bison a’r byfflo eu samplu ar gyfer OvHV-2, cafodd samplau gwaed 
ychwanegol eu cymryd ar gyfer cynnal profion antigen a gwrthgyrff firol a bacteriol masnachol gan 
labordai’r Asiantaeth Iechyd Anifeiliaid a Phlanhigion (APHA), ynghyd â phrofion elfennau hybrin a 
gynhaliwyd gan labordai NUVetNA. Dewiswyd y profion i gynnwys sgriniad cynhwysfawr o 
bathogenau posibl a allai achosi afiechyd yn y bison/byfflo, a/neu effeithio ar eu statws imiwnedd.  
Mae anifeiliaid sydd wedi’u heintio ag unrhyw glefyd arall eisoes o dan straen ac felly yn fwy tebygol 
o gael haint arall.  Ymchwiliwyd i gysylltiad yr anifeiliaid â’r clefydau canlynol:   
 

Firws Dolur Rhydd Firol Buchol (BVDv) 
Mae’r clefyd firol hwn yn cael ei achosi gan firysau’r genws Pestivirus a gall anifeiliaid sy’n cael eu 
heintio gael anhawster atgenhedlu, byddant yn erthylu, bydd eu ffoetysau wedi’u camffurfio, 
byddant yn cael marw-enedigaethau, ac yn rhoi genedigaeth i loi sydd wedi’u heintio ac yn cario’r 
haint yn gyson (PI). Gall yr haint hefyd wanhau’r system imiwnedd gan olygu bod anifeiliaid yn fwy 
tebygol o gael heintiau eraill. Mae’n hysbys bod bison yn dueddol iawn o gael BVDv ac yn gallu dod 
yn PI (19).   
 

Leptospirosis 
Mae’r clefyd bacteriol hwn yn cael ei achosi gan seroteipiau’r bacteriwm Leptospira interrogans.  
Nid yw’n glir pa mor debygol yw hi y bydd y clefyd hwn yn effeithio ar bison a byfflo, fodd bynnag, 
cafwyd adroddiadau eu bod wedi dod i gysylltiad â serotepiau L. interrogans ac nid oes rheswm i 
gredu na fyddai’n gallai cael effaith andwyol ar bison a byfflo (20).  Mewn rhywogaethau eraill mae’n 
achosi erthyliadau, yn ogystal â llid yr arennau (neffritis) ac anaemia haemolytig (21).   
 

Clefyd Johne  
Mae clefyd Johne yn cael ei achosi gan isrywogaethau Mycobacterium avium, sef paratuberculosis.  
Mae’n achosi enteritis lymffogranwlomatws cronig sy’n effeithio’n benodol ar yr ilewm a’r jejwnwm, 
a all arwain at ddolur rhydd cronig, nychdod a marwolaeth (22, 23).  Oherwydd y newidiadau cronig 
hyn, gall olygu bod anifeiliaid sydd wedi’u heintio yn dioddef o ddiffyg imiwnedd 
(immunocompromised) ac maent yn fwy tueddol o gael clefydau heintus eraill.   
 

Neosporosis 
Mae’r clefyd parasitaidd hwn yn cael ei achosi gan y parasit protosoau Neospora caninum ac mae’n 
cael ei ddal drwy ddod i gysylltiad â baw ci wedi’i heintio. Mae gwartheg sydd wedi’u heintio yn 
heintus am oes. Fodd bynnag, gall gwartheg cyflo heintus naill ai erthylu neu drosglwyddo’r parasit 
i’w llo felly byddant yn geni anifeiliaid heintus.  Gall anifeiliaid benyw hefyd fynd ymlaen i erthylu 
neu drosglwyddo’r parasit i’w lloi. Mae parasitiaid N. caninum hyfyw wedi cael eu hynysu o byfflo 
(24) ac mae gwrthgyrff wedi cael eu canfod mewn bison yn y gorffennol (25). Yn yr un modd, gall 
anifeiliad sydd wedi’u heintio fod yn fwy tebygol o gael heintiau eraill yn ystod y cyfnod pan mae’r 
parasit yn weithredol.   

Rhinotracheitis Buchol Heintus (IBR) 
Mae’r clefyd firol hwn yn cael ei achosi gan firws-1 herpes buchol ac mae i’w gael ar draws y byd.  
Gall y symptomau edrych yn debyg i effeithiau SA-MCF ar y pen a’r llygaid gyda rhedlif trwynol 
mwcaidd-grawnog, gwres, erthylu mewn gwartheg cyflo, a niwmonia (26).  Nid yw’n glir i ba raddau 
mae’r broblem yn effeithio ar bison gan fod adroddiadau am heintiau a’r clefyd yn brin, fodd bynnag, 
mewn gwartheg mae’r clefyd yn gyffredin a gall achosi brigiad o achosion mewn buchesi ifanc yn 
ogystal â chyfrannu at gymhlygyn clefyd resbiradol amlbathogen mewn lloi (27). Gallai anifeiliaid 
sydd wedi’u heintio fod yn fwy tebygol o gael clefydau heintus eraill, yn enwedig y rheini sy’n 
effeithio ar y llwybr resbiradol, a gallai anifeiliaid symptomatig gael symptomau tebyg i rai SA-MCF.   
 

Mycoplasma bovis 
Yn UDA, mae Mycoplasma bovis yn destun pryder mawr yn y diwydiant cynhyrchu bison a chafwyd 
sawl brigiad o achosion yn ystod y blynyddoedd diwethaf (28-30).  Mae symptomau yn amrywio, 
ond gallant gynnwys lludded, haint ar y cymalau, cloffni, clefyd resbiradol/niwmonia, colli pwysau, 
mastitis, ac erthyliadau. Cafwyd adroddiadau am symptomau eraill mewn gwartheg hefyd (31). Gall 
yr heintiau amrywio o ran difrifoldeb, a gall difrod yn sgil yr haint gynyddu’r risg o ddatblygu heintiau 
eilaidd eraill o ganlyniad i ddiffyg imiwnedd a difrod i’r meinweoedd. Mewn gwartheg, gall yr 
heintiau ddod yn gronig a gall yr anifeilaid ollwng y feirws yn barhaus am rai misoedd (31).   
 

Elfennau hybrin 
Mae maeth optimaidd yn angenrheidiol i gael da byw iach ac er y dylai porthiant ffres a phorthiant 
sy’n cael ei gadw fod yn ddigonol i gyflenwi anghenion egni a phrotein bison a byfflo, gall y porthiant 
sydd ar gael orgyflenwi neu dangyflenwi gwahanol faetholion. Mewn rhywogaethau a bridiau 
gwahanol gall hyn arwain at docsigedd neu ddiffygion. Er na fydd y rhain yn arwain yn aml at 
farwoldeb aciwt, gall gorgyflenwad neu dangyflenwad cronig gael effaith niweidiol ar iechyd a 
pherfformiad yr anifeiliaid.  Yng Nghymru, mae gwaith diweddar wedi tynnu sylw at y tebygolrwydd 
bod diffyg gwahanol elfennau hybrin mewn porfeydd yn lleihau perfformiad optimaidd (32).  Mae 
nifer o fwynau ac elfennau hybrin yn gysylltiedig â’r system imiwnedd a gall diffygion yn y rhain 
arwain at wahanu imiwnedd a chynyddu’r tebygolrwydd o gael heintiau (32).  

Ystad Rhug  
Ym mis Mawrth 2020, ar yr un pryd ag y cafodd y bison eu samplu ar gyfer OvHV-2, cafodd y fuches 
gyfan (n=8) ei phrofi am y pathogenau canlynol (Tabl 3).  Cafodd profion antigen a gwrthgyrff eu 
cynnal ar anifeiliaid unigol. Cynhaliwyd profion parasitig ar samplau o garthion wedi’u cyfuno. 
Cafodd profion elfennau hybrin eu cynnal ar 5 o’r 8 bison yn unig oherwydd cyfaint y gwaed oedd 
ar gael; ni chafwyd sampl gwaed digonol gan dri o’r anifeiliaid. Fodd bynnag, ar sail gwaith arall mae 
canlyniadau cymedrig y pum sampl yn debygol o roi amcangyfrif rhesymol ar gyfer y boblogaeth hon 
o wyth bison (32).   

 
Pathogenau Bacteriol  
a Firol 

n/n (%) positif  Dehongliad 

Antigen BVD (PCR) 0/8 (0) Dim tystiolaeth o unrhyw anifeiliaid PI 
Gwrthgorff BVD  1/8 (12.5) Un anifail wedi dod i gysylltiad â BVD yn y gorffennol 

Gwrthgorff L.hardjo MAT  0/8 (0) Dim tystiolaeth o gysylltiad yn y gorffennol 
Gwrthgorff Johne  0/8 (0) Dim tystiolaeth o gysylltiad yn y gorffennol 
Gwrthgorff N. caninum  0/8 (0) Dim tystiolaeth o gysylltiad yn y gorffennol 
Gwrthgorff IBR  1/8 (12.5) Un anifail wedi dod i gysylltiad ag IBR yn y gorffennol  

Gwrthgorff Mycoplasma 
bovis  

7/8 (87.5) Saith anifail wedi dod i gysylltiad â M. bovis yn y 
gorffennol  

Pathogenau parasitaidd 
(n=8 sampl) 

 Canlyniad  Dehongliad 

D. viviparous wedi’u cyfuno  Neg Llyngyr yr ysgyfaint heb eu canfod 
F. hepatica FEC wedi’u 
cyfuno 

 5 epg Llwyth F. hepatica isel mewn anifeiliaid llawn twf 

Llyngyr y rwmen FEC wedi’u 
cyfuno 

 9 epg Llwyth isel 

Nematode FEC wedi’u 
cyfuno 

 50 epg Llwyth isel 

Oocystau Coccidial FEC wedi’u 
cyfuno 

 350 opg Llwyth isel/normal  

Elfennau hybrin (n=5 
samplau) 

Cymedr               sd Amrediad 
cyfeirio 

Dehongliad 

Plasma seleniwm µmol/l  0.27 0.11 0.5-1 Ychydig yn ddiffygiol 
Plasma copr µmol/l  4.26 2.74 9.4-19 Diffygiol 
Plasma sinc µmol/l  13.56 2.23 12.3-18.5 Digonol 
Plasma cobalt nmol/l  25.81 17.49 >5 Digonol 

 

Tabl 3: Canlyniadau prawf sgrinio am bathogenau ar gyfer bison Ystad Rhug, Mawrth 2020.  Nid 
yw’r amrediadau elfennau hybrin plasma normal ar gyfer bison yn hysbys felly defnyddiwyd y rhai 
ar gyfer gwartheg a ddarparwyd gan labordai NUVetNA. EPG: wyau fesul gram; OPG: oocystau 
fesul gram.  

Flwyddyn yn ddiweddarach, ym mis Mawrth 2021, oherwydd bod y fuches yn fach, daeth cyfle i 
brynu wyth bison benyw arall mewn ymgais i gynyddu maint y fuches. Cafodd y rhain eu samplu a’u 
profi yn yr un ffordd â’r bison gwreiddiol, ond ni chafodd gwrthgyrff Mycoplasma bovis eu profi ar 
yr achlysur hwn  
Tabl 4).   

Pathogenau Bacteriol a Firol  n/n (%) positif  Dehongliad 

Antigen BVD (PCR) 0/8 0 Dim tystiolaeth o unrhyw anifeiliaid PI  
Gwrthgorff BVD  0/8 0 Dim tystiolaeth o gysylltiad yn y gorffennol 
Gwrthgorff L.hardjo MAT  0/8 0 Dim tystiolaeth o gysylltiad yn y gorffennol 
Gwrthgorff Johne  0/8 0 Dim tystiolaeth o gysylltiad yn y gorffennol 
Gwrthgorff N. caninum  2/8 25.0 Dau anifail wedi dod i gysylltiad â Neospora yn y 

gorffennol 

Gwrthgorff IBR  0/8 0 Dim tystiolaeth o gysylltiad yn y gorffennol 

Elfennau hybrin (n=8 sampl) Cymedr           sd Amrediad cyfeirio Dehongliad 

Plasma seleniwm µmol/l  0.97 0.11 0.5-1 Optimaidd/uchel 
Glutathione peroxidase 276.25 47.68 80-150 Uchel 
Plasma copr µmol/l  13.85 2.65 9.4-19 Optimaidd 
Caeruloplasmin 22.64 6.46 15-35 Optimaidd 
Caeruloplasmin:plasma cu 1.54 0.36 ~2 Problem thiomolybdad 

bosibl  
Superocsid dismutas 1681 158 2000-2500 Isel 
Plasma sinc µmol/l  13.56 2.23 12.3-18.5 Optimaidd 
Plasma cobalt nmol/l  25.81 17.49 >5 Optimaidd 
Plasma ïodin anorganig  (n=8 
samplau) µg/l 

116.0  >100 Normal 

 

Tabl 4: Canlyniadau profion sgrinio am bathogenau ar gyfer y bison a brynwyd ac a brofwyd 
wrth gyrraedd Ystad Rhug, Mawrth 2021.  Nid yw’r amrediadau elfennau hybrin plasma normal 
ar gyfer bison yn hysbys felly defnyddiwyd y rhai ar gyfer gwartheg a ddarparwyd gan labordai 
NUVetNA.   

Buffalo Dairy 
Ym mis Mehefin 2020, ar yr un pryd ag y cafodd y byfflo eu samplo am OvHV-2, cawsant eu profi 
am y pathogenau canlynol (Tabl 5).  Cynhaliwyd profion antigen a gwrthgyrff ar yr anifeiliaid 
unigol.  Cynhaliwyd profion parasitig ar samplau o garthion wedi’u cyfuno. Cynhaliwyd profion 
elfennau hybrin ar yr anifeiliaid unigol heblaw am brofion plasma ïodin anorganig a gynhaliwyd ar 
dri o samplau wedi’u cyfuno ar hap.   
 

Pathogenau Bacteriol  
a Firol 

nn/n (%)positif Dehongliad 

Antigen BVD (PCR) 0/19 0 Dim tystiolaeth o unrhyw anifeiliaid PI 

Gwrthgorff BVD  0/19 0 Dim tystiolaeth o gysylltiad blaenorol 

Gwrthgorff MAT L. hardjo  0/19 0 Dim tystiolaeth o gysylltiad blaenorol 

Gwrthgorff Johne  0/19 0 Dim tystiolaeth o gysylltiad blaenorol 

Gwrthgorff N. caninum  0/19 0 Dim tystiolaeth o gysylltiad blaenorol 

Gwrthgorff IBR  1/19 5.3 Un anifail wedi dod i gysylltiad ag IBR yn y 
gorffennol 

Gwrthgorff Mycoplasma bovis  5/19 26.3 5 anifail wedi dod i gysylltiad â M. bovis yn y 
gorffennol Tybiedig 8/19 42.1 

Pathogenau parasitig (n=10 sampl) Wyau/oocystau s 
fesull s 

Dehongliad 

D. viviparous wedi’u cyfuno Negatif Llyngyr yr ysgyfaint heb eu canfod 
F. hepatica FEC wedi’u cyfuno 0 epg F. hepatica heb eu canfod 
Llyngyr y rwmen FEC wedi’u cyfuno 0 epg Llyngyr y rwmen heb eu canfod 
Nematode FEC wedi’u cyfuno 0 epg Nematodau heb eu canfod 
Oocystau Coccidial FEC wedi’u cyfuno 0 opg Oocystau Coccidial heb eu canfod 

Elfennau hybrin (n=19 sampl) Cymedr       sd Amrediad 
Cyfeirnod 

Dehongliad 

Plasma seleniwm µmol/l  0.44 0.23 0.5-1 Braidd yn isel 
Plasma copr µmol/l  12.91 2.09 9.4-19 Optimaidd 
Plasma sinc µmol/l  12.16 1.68 12.3-18.5 Is-optimaidd 
Plasma cobalt nmol/l  4.86 2.25 >5 Braidd yn isel 
Plasma ïodin anorganig 1 (n=6 sampl) µg/L 112.3  >100 Optimaidd 
Plasma ïodin anorganig 2 (n=6 sampl) µg/L 68.2  >100 Isel 
Plasma ïodin anorganic 3 (n=7 sampl) µg/L 60.8  >100 Isel 

 
Tabl 5: Canlyniadau profion sgrifio pathogenau ar gyfer y byfflo yn Buffalo Dairy, Mehefin 2020.  
Nid yw’r amrediadau elfennau hybrin plasma normal ar gyfer bison yn hysbys felly defnyddiwyd 
y rhai ar gyfer gwartheg a ddarparwyd gan labordai NUVetNA. EPG: wyau fesul gram; OPG: 
oocystau fesul gram.  

Amcan 4 – defnyddio brechlyn yn erbyn OvHV-2 ar un fferm lle mae clwyf MCF yn broblem 
ddifrifol, ac i’r graddau bod hynny’n bosibl, asesu a yw’n ddefnyddiol yn ymarferol yn y cyd-
destun hwn.   
 
Cafodd yr ymchwil cynradd ar gyfer y brechlyn SA-MCF ei wneud cyn dechrau’r prosiect hwn (33), a 
chafodd ei ddefnyddio ar Ystad Rhug yn unig am y rhesymau canlynol: 1. Roedd Ystad Rhug wedi 
cael achosion uchel o’r clwyf yn y gorffennol ac er bod y ffermydd eraill yn y prosiect hwn yn debygol 
o fod wedi dod i gysylltiad ag OvHV-2, nid ydynt wedi cael problem MCF mor ddifrifol hyd yma.  2. 
Ar hyn o bryd, mae’r broses o gynhyrchu’r brechlyn yn ddrud, yn anodd yn dechnegol, ac yn cymryd 
amser, felly mae’r arian sydd ar gael yn cyfyngu’r defnydd ohono i un fferm ar gyfer y prosiect hwn.  
3. Mae’r defnydd o’r brechlyn hwn yn bosibl o dan y drefn rhaeadru filfeddygol (‘veterinary cascade’) 
yn unig (34); ar gyfer y prosiect hwn cafodd y brechlyn ei ddefnyddio o dan y drefn honno ar sail bob 
achos unigol gan fod y milfeddyg a oedd yn rhagnodi yn ystyrid bod hynny’n angenrheidiol.  
Gofynnwyd am gyngor arbenigol ar y defnydd o’r brechlyn yn y cyd-destun hwn gan DEFRA, yr 
Awdurdod Gweithredol Iechyd a Diogelwch (HSE) a’r Gyfarwyddiaeth Meddyginaethau Milfeddygol 
(VMD).  Lle nad oes meddyginiaeth filfeddygol drwyddedig yn bodoli, gellir creu un i’w defnyddio 
yng nghyd-destun clefyd penodol os caiff ei rhagnodi gan filfeddyg sy’n gweithredu o dan raeadr 
ragnodi’r VMD (34).  Trwy wneud hyn, mae’r milfeddyg sy’n rhagnodi yn cymryd cyfrifoldeb am y 
defnydd o’r feddyginiaeth, yn cadw’r cofnodion priodol ac yn gweithredu yn unol â’r ddeddfwriaeth 
iechyd a diogelwch perthnasol. Mae’r achosion niferus o’r clwyf a diffyg unrhyw feddyginiaeth 
drwyddedig yn cyfiawnhau defnyddio’r brechlyn yn y cyd-destun hwn.  
 
Gan fod y brechlyn yn cael ei ystyried yn organedd newydd a addaswyd yn enetig, cafodd asesiad 
risg ar gyfer gweithio gyda micro-organeddau a addaswyd yn enetig ei gynnal a’i gymeradwyo gan 
Bwyllgor Diogelwch GM Prifysgol Lerpwl ac Awdurdod Gweithredol Iechyd a Diogelwch y DU.  Mae 
Vaccinia Ankara wedi’i addasu yn cael ei ystyried yn berygl categori 1 (y grŵp perygl isaf) yn ôl 
fframwaith y Pwyllgor Ymgynghorol ar Bathogenau Peryglus oherwydd mwtaniadau gwanhau 
niferus dros chwe loci genynnau ar wahân a phrofion diogelwch eang yn ystod ymgyrchoedd brechu 
pan gafodd pobl eu hinocwleiddio’n fwriadol.  Ystyrid bod unrhyw berygl i iechyd pobl yn eithriadol 
o isel/dibwys felly (35).  Fodd bynnag, oherwydd y defnydd o’r organedd ailgyfuno hwn, cafodd 
gweithdrefnau cyfyngu priodol eu rhoi ar waith yn y fframwaith ‘Defnydd cyfyngedig’.   
 

Brechu a methodoleg 
Cafodd yr anifeilaid eu brechu ym mis Ebrill 2020.  Wrth eu hinocwleiddio cafodd yr anifeiliaid eu 
ffrwyno gan ddefnyddio gwasgfa a’u harchwilio am unrhyw arwyddion o afiechyd neu glefyd gan 
filfeddyg (JA).  Cafodd cyflwr corff yr anifeiliaid ei sgorio gan ddilyn trefn sgorio gwartheg (36). Gan 
fod yr wyth bison yn ymddangos yn iach ac roedd cyflwr y corff yn dda heb unrhyw arwyddion allanol 
o glefyd, chwistrellwyd pob un â 2ml o hydoddiant ailgyfansoddedig y brechlyn, yn cyfateb i 5 x 108 

uned o’r firws sy’n ffurfio plac, wedi’i roi drwy chwistrelliad rhyng-gyhyrol yn ddwfn yn nhraean 
canol y gwddf ar yr ochr chwith. Roedd profion Tuberculin wedi cael eu cynnal 72 awr yn gynt ar 
ochr dde’r gwddf.  Cafodd y chwistrelliad ei roi gan filfeddyg profiadol (JA) gan ddefnyddio gwn 
chwistrellu awtomatig uned gaeedig sterimatig (MSD Animal Health) yn cynnwys nodwydd 1.5 
modfedd 16 o led Luer-lock (Ffigur 10).  Cafodd y nodwydd ei diheintio ar ôl trin pob anifail gan 
ddefnyddio topyn sterimatig yn cynnwys hydoddiant 2.5% glwtaraldehyd. Er mwyn sicrhau cywirdeb 
y gwaith brechu, cafodd darn o flew 10cm2 ei docio o amgylch safle’r pigiad cyn brechu (Ffigur 11).  
Yn syth ar ôl inocwleiddio (Ffigur 12) archwiliwyd safle’r pigiad am arwyddion o hylif yn gollwng, yna 
cafodd ei ddiheintio ar unwaith drwy chwistrellu gwirod meddygol (Ffigur 13). Ni welwyd unrhyw 

arwydd bod hylif yn gollwng. Ar ôl i’r anifail gael ei frechu cafodd ei ryddhau’n syth i’r lloc cadw 
diogel. Y disgwyl oedd y byddai’r llwyth firol wedi clirio o bob anifail cyn pen 48 awr (35), fodd 
bynnag, er mwyn sicrhau iechyd a diogelwch a hyder y cyhoedd, ac yn dilyn cyngor gan DEFRA a’r 
Gyfarwyddiaeth Meddyginiaethau Milfeddygol, gosodwyd cyfyngiad o 28 diwrnod ar ladd yr 
anifeiliad ar gyfer cig.   
 

 
Ffigur 10: Y brechlyn a system frechu uned gaeedig sterimatig. Mae’r saeth yn dangos y topyn 
sterimatig a ddefnyddiwyd i ddiheintio’r nodwydd yn awtomatig ar ôl pob brechiad.   

Ffigur 11: Cafodd blew ei docio o safle’r pigiad i hwyluso’r broses chwistrellu a chadw’r brechlyn.   

 
Ffigur 12: Chwistrellu’r brechlyn yn y fan lle cafodd y blew ei docio yng ngwddf y bison.   

Ffigur 13: Diheintio’r safle’r pigiad â gwirod meddygol yn syth ar ôl brechu.   

Ar ôl brechu 
Cafodd yr wyth bison eu cadw ar wahân am saith diwrnod yn y lloc cadw diogel sydd gerllaw’r craets 
a’r llociau trin.  Roedd hyn er mwyn diogelu unrhyw garthion, wrin neu secretiadau eraill fyddai’n 
cael eu gollwng yn syth ar ôl brechu. Cafodd mesurau bioddiogelwch llym eu rhoi ar waith, gan 
gynnwys atal mynediad i bawb a chau’r rhan hon o’r fferm am y tro. Rhoddwyd digonedd o wellt a 
dŵr i’r bison i bara am gyfnod hirach na’r amser y byddent yn ei dreulio ar eu pen eu hunain.  Er 
mwyn cydymffurfio â’r mesurau bioddiogelwch, cynhaliodd y milfeddyg (JA) archwiliad dyddiol, 
wedi’i amseru ar hap. Roedd hyn hefyd yn rhoi cyfle i gynnal archwiliad gweledol o bell o’r bison i 
fonitro am unrhyw arwyddion o afiechyd.   
 
Yn syth ar ôl brechu’r fuches, cafodd y llwybr, craets, a’r ardal frechu eu diheintio â hydoddiant 2% 
w/v Virkon (LANXESS).  Yn ogystal â hyn, cafodd yr offer yn yr ardal frechu gan gynnwys ffiol y 
brechlyn, gwn, nodwyddau, a’r holl wastraff, eu cadw a’u rhoi mewn 2% w/v Virkon (LANXESS) am 
24 awr cyn i gwmni trin gwastraff clinigol cydnabyddedig eu gwaredu.   
 
Ar ôl i’r bison gael eu cadw ar wahân am saith diwrnod, cawsant eu gadael allan i’w porfeydd arferol.  
Yna cafodd arwyneb y lloc arwahanu ei samplo: gan wisgo bŵts-hosanau, cerddodd yr unigolion a 
oedd yn gyfrifol am y gwaith samplo ar draws y lloc gan ddilyn patrwm igam-ogam; ar ôl tynnu’r 
hosanau cafodd swab cotwm plaen ei lusgo’n gadarn bum gwaith ar draws arwyneb halogedig pob 
hosan. Yn yr un modd, cafodd samplau eu cymryd o system trin yr anifeiliaid.  Yna cafodd y swabiau 

hyn eu rhewi ar -20C cyn eu dadansoddi.   

Ail frechiad 
Ar ôl prynu’r bison newydd yn 2021, brechwyd neu ailfrechwyd saith o’r wyth bison gwreiddiol 
(roedd un wedi marw o ganlyniad i anaf cardiaidd cronig a straen (Tabl 6)), un llo newydd a’r wyth 
bison newydd ym mis Mehefin 2021 yn union fel o’r blaen. Roedd y bison gwreiddiol yn awr wedi 
derbyn dau ddos o’r brechlyn ac roedd y bison newydd a’r llo wedi derbyn un dos. Roedd angen rhoi 
brechlyn atgyfnerthu amlfalent clostridiol (Bravoxxin 10; MSD Animal Health) i’r bison, felly er mwyn 
lleihau straen, penderfynwyd eu brechu ar yr un pryd, ond ar ochr arall y gwddf i safle’r pigiad MCF.   
 

Profion labordai 
 

Ansawdd y brechlyn 
Cyn ei ddefnyddio, cafodd profion asesu ansawdd eu cynnal ar y brechlyn drwy ddadansoddiad 
dilyniannodi metagenomig yn defnyddio dilyniannodwr MinION nanopore DNA (Oxford Nanopore 
Technologies) i gadarnhau nad oedd cyfryngau heintus eraill yn bresennol yn ogystal â phrofi am 
unrhyw dwf bacteriol ar blatiau agar.   
 

Profion firysau a gwrthgyrff 
Ar ôl eu dadmer, dadansoddwyd y swabiau a ddefnyddiwyd i samplo’r ardal lle cafodd yr anifeiliaid 
eu cadw a’u trin ar ôl eu brechu, am bresenoldeb MVA drwy PCR.   
 
Cafodd samplau gwaed eu cymryd yn syth cyn y ddau frechiad o’r gwythiennau coccygeal neu 
wythiennau’r gwddf am resymau clinigol eraill (e.e. profi am elfennau hybrin neu bathogenau eraill).  
Yn ogystal â hyn, cafodd rhywfaint o’r gwaed a dynnwyd ei brosesu i ganfod OvHV-2 drwy qPCR a 
defnyddiwyd techneg ELISA i brofio am wrthgyrff sy’n benodol i IgG yr adeiledd MVA a hefyd y 
protein gB. Ar ôl brechu’r anifeiliaid, cafodd samplau gwaed eu tynnu yn ystod digwyddiadau 
clinigol/triniaeth eraill, 42 diwrnod a 400 diwrnod ar ôl brechu, i weld a oedd modd canfod 
gwrthgyrff i’r brechlyn.   
 
Ar gyfer y profion OvHV-2 a gwrthgyrff, cafodd y gwaed ei brosesu ychydig oriau ar ôl cymryd y 

samplau. Cafodd plasma a haen bwff (buffy coat) eu hechdynnu ac yna eu rhewi ar wahân ar -20C. 
Yna cafodd samplau eu dadmer yn syth cyn eu dadansoddi.   
 
Ar gyfer y dadansoddiadau qPCR, cafodd DNA ei echdynnu o’r haen bwff gan ddefnyddio cit DNeasy 
Blood & Tissue yn unol â chyfarwyddiadau’r gwneuthurwr. Cafodd 100ng o bob sampl ei redeg 
mewn qPCR gan ddefnyddio TaqManTM Universal PCR Master Mix, gyda phrimyddion ar grynodiad 

terfynol o 0.5uM.  Yr amodau cylchredu oedd 50C am 2 funud, 95C am 13 munud ac yna 39 cylch 

ar 95C am 15 eiliad yna 60C am 1 munud. 
 
Ar gyfer meintioli gwrthgyrff, cafodd platiau rhwymol protein uchel eu magu dros nos naill ai gyda 
firws WT-MVA wedi’i anactifadu â gwres neu brotein gB.  Cafodd y platiau eu blocio â 2% powdr 
llaeth 0.05% Tween PBS yna eu magu mewn samplau wedi’u gwanhau mewn byffer rhwystro ar 

37C am 1 awr ac yna eu golchi. Cafodd platiau eu magu mewn IgG Gafr gwrth-Fuchol HRP 

(ThermoFisher) wedi’i wanhau â byffer rhwystrol ar 37C am 1 awr cyn cael eu golchi am y tro olaf 
ac yna eu canfod â swbstrad TMB a gafodd ei atal ag asid sylffwrig.  Darllenwyd yr amsugnedd ar 
450nm.   

Canlyniadau 

Arsylwadau clinigol 
Ym mhob ymweliad yn ystod y saith diwrnod ar ôl brechu, gwelwyd y bison naill ai’n sefyll neu’n 
eistedd, neu’n gorwedd ac yn cnoi cil. Gwnaeth y bison barhau i ymddwyn yn normal yn ystod y 
cyfnod y cawsant eu cadw ar wahân ac ni welwyd unrhyw arwyddion o afiechyd, fel rhedlif trwynol, 
llai o chwant bwyd, cynnydd neu ostyngiad mewn cyfraddau resbiradol, gorwedd i ffwrdd o’r fuches, 
neu unrhyw arwydd eu bod o dan straen mewn unrhyw ffordd.   
 
Ni chafodd unrhyw farwolaethau o ganlyniad i SA-MCF eu cadarnhau yn ystod cyfnod yr astudiaeth 
rhwng mis Ebrill a mis Rhagfyr 2020 (Tabl 6). Cafodd firws-2 herpes buchol ei ganfod mewn 3/6 bison 
a fu farw yn ystod cyfnod yr astudiaeth, fodd bynnag nid oedd y batholeg yn awgrymu MCF ac roedd 
lefel y firws yn isel. Mae’n bosibl bod anifeiliaid heintus cudd yn gollwng rhywfaint o firws oherwydd 
yr heriau i’r system imiwnedd wrth wynebu heriau iechyd eraill.   
 
Yn ystod cyfnod yr astudiaeth, bu farw chwe bison ac roeddent ar gael ar gyfer archwiliad post 
mortem.  Cymerwyd samplau meinwe o naill ai un neu gyfuniad o rete mirabile, nod lymff, neu’r 
ddueg (spleen) o bob anifail i’w dadansoddi ar gyfer OvHV-2 gan ddefnyddio PCR/qPCR.  Fel rhan 
o’r broses ddiagnostig cafodd profion ategol amrywiol eu cynnal fel y dangoswyd yn y broses 
ddiagnostig.  Mae’r canlyniadau diagnostig cyffredinol ynghyd â chanlyniadau annormal sy’n 
berthnasol i weddill y fuches wedi’u crynhoi yn Nhabl 6. Ar wahanol adegau cafodd OvHV-2 ei 
ganfod gan PCR ond nid oedd yr histobatholeg yn gyson â SA-MCF. Mae’n bosibl nad oedd difrod 
i’w weld oherwydd awtolysis cyflym iawn y carcysau, fodd bynnag, yn y rhan fwyaf o achosion 
ystyrid bod rhywbeth arall yn fwy tebygol o fod yn gyfrifol am achosi’r farwolaeth. Mae’n bosibl 
bod yr OvHV-2 yn haint cudd a oedd wedi ailymddangos o ganlyniad i straen ar adeg y farwolaeth.   
 
Trwy gydol cyfnod yr astudiaeth, o ran eu golwg roedd y bison yn edrych mewn cyflwr gwell o’i 
gymharu â’r cyfnod cyn yr astudiaeth. Ar gyfartaledd, roedd sgorau cymedr cyflwr y corff wedi 
cynyddu o 2.5/5 i 3.3/5.  Mae’n anodd gwybod beth oedd effaith y brechlyn ar eu cyflwr cyffredinol 
o’i gymharu ag ymyriadau eraill e.e. bydd triniaeth lladd llyngyr ac atchwanegion elfennau hybrin 
hefyd yn cyfrannu at hyn.   
 
Ni sylwyd ar unrhyw effeithiau andwyol yn sgil rhoi’r brechlyn SA-MCF a’r brechlyn amlfalent 
clostridiol ar yr un pryd.  

Dyddiad y 
farwolaeth 

Disgrifiad 
Achos y 
farwolaeth 

Tystiolaeth 
o SA-MCF 

Canfyddiadau annormal 
eraill yn berthnasol i 
iechyd gweddill y fuches 

Sylwadau 
perthnasol i 
iechyd gweddill 
y fuches 

17/05/2020 Llo bison 
gwryw, 8 
mis oed 

Anaf cardiaidd 
cronig a 
ffibrosis; straen 
ar ôl cael ei drin 
2 ddiwrnod yn 
gynt 

PCR wedi 
canfod 
OvHV-2.   

Rhywfaint o ddiffyg 
seleniwm ym meinwe’r 
iau/afu; diffyg seleniwm 
yn y plasma.   

Diffyg seleniwm 
cronig tybiedig.  
OvHV-2 wedi’i 
ganfod ond y 
batholeg ddim 
yn gyson â MCF.  
Haint cudd 
posibl.   

10/10/2021 Tarw 
bison, 6 
oed 

Septicaemia 
terfynol 

Dim • Meningitis 

Ffibrinograwnol  

• Bronchoniwmonia 

crawnol 

Dylid ystyried 
Histophilus 
somni. 
 

19/10/2021 Heffer 
bison, 3 
blwydd 3 
mis oed 

Anhysbys – 
haint bacteriol 
posibl ar yr 
ymennydd a 
pharasitedd 
cronig  

PCR wedi 
canfod 
OvHV-2.   

Rhai sarcocystau 

cardiaidd.   

• Wyau llau wedi’u 

canfod.   

• Cyfrif wyau llygyr yn y 

carthion 250 

trichostrongyle epg 

OvHV-2 wedi’i 
ganfod ond y 
batholeg ddim 
yn gyson â MCF.  
Haint cudd 
posibl.   

03/11/2021 Buwch 
bison, 6 
oed 

Wedi’i saethu; 
ewthanasia 
oherwydd colli 
pwysau cronig –
gastroenteritis 
parasitig 

PCR wedi 
canfod 
OvHV-2.   

• Llyngyr yr iau wedi’u 

canfod 

• Cyfanswm cyfrif wyau 

llyngyr yn y carthion 350 

epg 

• Llwyth trwm/angheuol 

o Ostertagia ostertagii 

18,560 o barasitiaid 

• Llwyth trwm o 

Trichostrongylus axei 

4,640 o barasitiaid 

• Rhywfaint o ddiffyg copr 

• Rhywfaint o ddiffyg 

seleniwm 

OvHV-2 wedi’i 
ganfod ond y 
batholeg ddim 
yn gyson â MCF.  
Haint cudd 
posibl.   

20/01/2022 Llo bison 
benyw, 6 
mis oed 

Dolur rhydd a 
cholli pwysau 
cronig –
gastroenteritis 
parasitig 

Dim  • Cyfanswm cyfrif wyau yn 

y carthion 650 epg 

 

16/03/2022 Buwch 
bison, 3 
oed 

Anhysbys– 
straen o bosibl 
yn dilyn profion 
TB 

Dim  • Sarcocystau cardiaidd 

lluosog 

Tabl 6: Crynodeb o ganfyddiadau’r archwiliadau post-mortem.   
Achos sylweddol marwolaeth 3/6 o’r bison oedd parasitedd nemotodau abomasaidd a pherfeddol, 
a oedd wedi arwain at ddolur rhydd a nychdod.  At hyn, roedd yn debygol bod y farwolaeth gyntaf 
wedi cael ei hachosi gan ddiffyg seleniwm cronig.  Yn olaf, mewn sawl achos ystyrid bod straen wedi 
cyfrannu at farwolaeth y bison, er na brofwyd mai dyna oedd yr achos penodol. Roedd rhai o’r 
canfyddiadau cysylltiedig ond pwysig eraill yn cynnwys parasitiaid eraill, fel llyngyr yr ysgyfaint a 
Sarcocystis spp., ynghyd â rhywfaint o ddiffyg copr a seleniwm, er gwaethaf atchwanegion ar ffurf 
bolysau sy’n rhyddhau elfennau hybrin yn araf.   
 

Canlyniadau’r labordy 
 

Ansawdd y brechlyn 
Defnyddiwyd dilyniannodwr MinION i asesu ansawdd y brechlyn ac roedd y canlyniadau yn dangos 
lefel uchel o burdeb (97.4%) a dim tyfiant bacteriol ar blatiau agar.   
 

Samplau o’r swabiau amgylcheddol 
Ni chafodd unrhyw DNA MVA ei ganfod drwy ddefnyddio techneg PCR ar unrhyw un o’r swabiau a 
ddefnyddiwyd i samplu’r ardal lle cafodd yr anifeiliad eu cadw ar ôl eu brechu na’r cyfleusterau trin.   
 

Canfod OvHV-2 drwy ddefnyddio qPCR 
Ni chafodd OvHV-2 ei ganfod yn unrhyw un o’r samplau gwaed cyn brechu (n=8) nac ar ôl brechu - 
(n=8) ar unrhyw adeg. Cafodd OvHV-2 ei ganfod drwy ddefnyddio techneg PCR yn rhai o’r 
meinweoedd post-mortem mewn bison a fu farw o achosion eraill (Tabl 6).   
 

Canlyniadau gwrthgyrff 
Roedd IgG gwaed ar gyfer lluniad y brechlyn MVA, fel y cafodd ei ganfod drwy dechneg ELISA, yn 
dangos cynnydd sylweddol mewn gwrthgyrff 42 diwrnod ar ôl brechu (Ffigur 14).  Nid oedd IgG 
gwaed yn benodol i’r protein gB fel y cafodd ei ganfod drwy dechneg ELISA yn wahanol iawn yn y 
samplau a gasglwyd cyn brechu a’r rhai a gasglwyd 42, neu 400 diwrnod ar ôl brechu (Ffigwr 15).   

Ffigur 14: Data ELISA imiwnoglobwlin G lluniad y brechlyn MVA ar gyfer y bison, cyn brechu a 42 
diwrnod ar ôl brechu â’r brechlyn SA-MCF.    



 

[Type here]  
 

32 

 
 
Ffigwr 15: Data ELISA imiwnoglobwlin G ar gyfer y bison, cyn brechu a 42 a 400 diwrnod ar ôl 
brechu.   

Trafodaeth 
Yn yr astudiaeth hon, cafodd y fuches bison ei hinocwleiddio’n llwyddiannus â brechlyn SA-MCF 
newydd ar ddau achlysur gwahanol. Ni chafodd unrhyw effeithiau clinigol niweidiol eu nodi. 
Llwyddwyd i gyfyngu’r brechlyn i’r anifeiliaid ar y ddau achlysur, ac ni chafodd unrhyw ddefnydd 
genetig brechiadol ei ganfod y tu allan i’r anifeiliaid yn unrhyw un o’r swabiau amgylcheddol. Mae 
hyn yn bwysig o dan y Rheoliadau Organeddau a Addaswyd yn Enetig (Defnydd Cyfyngedig) 2014.   
 
Ni chafodd unrhyw effeithiau andwyol yn gysylltiedig â’r brechlyn eu canfod ac roedd y bison yn 
ymddangos yn iach yn glinigol o ganlyniad i’r brechlyn. Bu farw llo nad oedd wedi tyfu’n dda 44 
diwrnod ar ôl cael ei frechu, ond dau ddiwrnod ar ôl cael ei drin ar gyfer elfennau hybrin ac ar ôl 
tynnu gwaed. Yn dilyn ymchwiliad, ystyrid nad oedd y farwolaeth hon yn gysylltiedig â’r brechiad 

ond yn hytrach o ganlyniad i’r straen yn gysylltiedig â chael ei drin a ffibrosis cardiaidd cronig 
cydamserol o ganlyniad i ddiffyg seleniwm cronig.   
 
Yn ogystal â’r llo, bu farw pump o anifeiliaid eraill yng nghyfnod yr astudiaeth ar ôl brechu. Fodd 
bynnag, nid oedd y marwolaethau hyn o ganlyniad i SA-MCF er bod rhywfaint o’r firws wedi’i ganfod 
mewn 3/6 achos. Dangoswyd bod haint cudd is-glinigol mewn gwartheg (7, 37) ac o ystyried y 
patholegau eraill a nodwyd, mae’n debygol bod yr achosion hyn o ganlyniad i haint firysol cudd. 
Mae’r marwolaethau hyn a chanfod OvHV-2 yn ddiweddarach yn dangos pa mor sensitif yw bison i 
straen ac afiechyd, a phwysigrwydd sicrhau bod cyflwr iechyd cyffredinol yr anifeiliaid ar ei orau. 
Gallai unrhyw beth sy’n achosi straen (trin yr anifail, maeth, amgylchedd, haint etc.) gael effaith 
niweidiol ar yr imiwnedd gan gynyddu’r tebygolrwydd y bydd firysau cudd yn ailddechrau, gan 
gynnwys OvHV-2.   
 
Nid yw’n bosibl dweud a wnaeth y brechlyn atal haint neu glefydau yn y bison, neu a wnaeth un neu 
ddau inocwleiddiad arwain at ganlyniad clinigol gwahanol. Er mwyn pennu hyn byddai angen 
dylunio astudiaeth her dan reolaeth ar hap ac roedd hyn y tu hwnt i gylch gorchwyl yr astudiaeth 
hon. Fodd bynnag, o  ystyried natur y fferm, ar adegau drwy gydol yr astudiaeth roedd y bison yn 
agos i ddefaid, ac ar amseroedd penodol yn agos i ddefaid o dan straen e.e. adeg wyna. Roedd 
cyfnod yr astudiaeth hon yn cyd-daro â dau gyfnod wyna ac ar yr adegau hynny roedd y bison o 
fewn 100-200m i’r sied wyna am gyfnod o 5 wythnos.  Nid oedd y bison dros 500m i ffwrdd o’r defaid 
ar unrhyw adeg. O ystyried y cyswllt agos hwn a diogelwch amlwg y brechlyn, dylid archwilio 
ymhellach i hyn i sefydlu ei effeithiolrwydd.   
 
Dangosodd dadansoddiadau’r labordy fod cynnydd sylweddol yn yr imiwnoglobwlinau a oedd yn 
cylchredeg sy’n benodol i luniad MVA penodol y brechlyn 42 diwrnod ar ôl brechu (Ffigur 14).  Mae 
hyn yn dangos adwaith imiwnolegol llwyddiannus yn y bison.  Ni welwyd cynnydd sylweddol yng 
nghrynodiad gwrthgyrff sy’n benodol i’r protein gB ar ôl brechu o’i gymharu â’r crynodiadau cyn 
brechu (Ffigwr 15). Er bod hyn yn llai calonogol, mae’n dal i fod yn aneglur faint o grynodiad 
gwrthgyrff sydd ei angen i amddiffyn neu leihau patholeg.  Gall gwrthgyrff, sy’n cael eu cynhyrchu 
gan lymffocytau B, fod yn bwysig i ymladd heintiau firysol. Mae firysau herpes yn dod yn gudd felly 
mae celloedd-T effeithyddol yr un mor bwysig fel brechlyn effeithiol. Mae brechlynnau wedi’u 
fectoru sy’n seiliedig ar MVA yn hynod o effeithiol wrth gynhyrchu adweithiau celloedd-T grymus ac 
yn bwysicaf, cynhyrchu celloedd T cof (38). Mae gwaith diweddar wedi dangos bod lymffocytau-T 
sydd wedi’u heintio yn chwarae rhan benodol yn y prosesau llidiol a welir mewn MCF, ynghyd â 
monocytau a macroffagau sy’n lluosogi’n lleol (39). Gall cof imiwnolegol sy’n cael ei gynhyrchu gan 
frechlyn ac sy’n arwain at gelloedd T cof fod yn fanteisiol i roi celloedd T effeithyddol penodol ar 
waith yn gyflym iawn yn dilyn her firysol gan arwain at ddinistrio celloedd sydd wedi’u heintio yn 
gyflym iawn, gan leihau patholeg yn sgil hynny. Mae angen rhagor o waith i ddeall yr adwaith 
imiwnedd penodol i’r brechlyn fector MVA hwn ac i ganfod a yw’r rhagdybiaeth hon yn wir.   

Amcan 5 – rheolaeth a rheoli MCF ar ffermydd 
Cafodd proffil y clwyf ar gyfer pob buches ei ddadansoddi ar sail yr holl ddata oedd ar gael a 
datblygwyd strategaeth reoli wedi’i theilwra ar gyfer pob fferm o ganlyniad. Cafodd y strategaethau 
hyn eu darparu ar ffurf adroddiadau ysgrifenedig a’u trafod ar lafar gyda’r ffermwyr unigol.  Cafodd 
yr adroddiadau eu rhoi i filfeddygon y ffermydd hefyd. Cafodd y rhain eu hadolygu’n rheolaidd a’u 
newid yn ôl yr angen. Mae’r Cynlluniau Iechyd terfynol ynghyd â mesurau rheoli clefydau perthnasol 
wedi’u cynnwys yn Atodiad 1 ac Atodiad 2.   
 
Ar ôl rhoi’r strategaethau ar waith, cafodd y ffermydd eu monitro am 12 mis ychwanegol i asesu 
llwyddiant y pecyn rheoli a weithredwyd ar bob fferm.  Cysylltwyd â’r ffermwyr yn rheolaidd dros y 
ffôn. Yn achos Buffalo Dairy ni chafwyd unrhyw ddigwyddiadau iechyd arwyddocaol yn ystod y 
cyfnod monitro, a dywedwyd bod lefel cynhyrchu yn dda hefyd.   
 
Yn achos Ystad Rhug, yn gyffredinol roedd yn ymddangos bod iechyd y bison yn well ar y cyfan, ac 
roedd hyn yn amlwg yn y gwelliannau gweledol a’r gwelliannau mesuradwy yng nghyflwr y corff. Bu 
farw chwe anifail ond nid oedd SA-MCF yn ffactor yn unrhyw farwolaeth.  Cafodd yr wybodaeth a 
gasglwyd ar sail yr ymchwiliadau i bob marwolaeth ei defnyddio i ddiweddaru a gwella’r cynllun 
iechyd, a chafodd gwelliannau eu gwneud i’r gwaith o fonitro a rheoli iechyd y fuches. Er enghraifft, 
mae nifer yr wyau yn y carthion yn cael ei gyfrif yn fwy rheolaidd bellach i fonitro llwyth parasitaidd 
y fuches yn ogystal ag atchwanegion elfennau hybrin fel mater o drefn. Mae’r dulliau rheoli hyn 
bellach wedi hen sefydlu a byddant yn parhau pan ddaw’r prosiect i ben.   
 
Mae straen yn dal i fod yn ffactor arwyddocaol sy’n anodd ei reoli. Yn anorfod, mae angen trin 
anifeiliaid sy’n cael eu ffermio o bryd i’w gilydd er mwyn eu rheoli e.e. rheoli parasitiaid, rhoi 
atchwanegion elfennau hybrin a chynnal profion statudol e.e. ar gyfer twbercwlosis mewn 
gwartheg.  Mae’n hanfodol bod y digwyddiadau angenrheidiol hyn yn cael eu cyfuno lle bo’n bosibl 
er mwyn lleihau nifer y digwyddiadau sy’n achosi straen i’r bison.  At hyn, byddai’n ddoeth ceisio 
trefnu bod y digwyddiadau hyn yn cael eu cynnal ar wahân i ddigwyddiadau cyfochrol sy’n achosi 
straen i ddefaid e.e. wyna, er mwyn lleihau’r risg i’r bison.   

Amcan 6 – llunio strategaeth i reoli MCF ar ffermydd bison/byfflo yng Nghymru  
Mae’n bosibl ffermio bison a byfflo yn llwyddiannus yng Nghymru drwy reoli SA-MCF.  Fodd bynnag, 
mae heriau yn gysylltiedig â’r ddwy rywogaeth a gall dealltwriaeth o fioleg y firws a’i epidemioleg 
fod o gymorth i reoli’r clwyf yn llwyddiannus.  
 
Yn y prosiect hwn, roedd byfflo Buffalo Dairy yn cael eu cadw ar wahân i ddefaid ar y cyfan ac er bod 
qPCR wedi canfod bod pedwar anifail wedi’u heintio’n gudd â’r firws, mae’n debygol bod y ffaith eu 
bod yn cael eu cadw ar wahân i ddefaid wedi bod o gymorth i sicrhau na chafwyd unrhyw achosion 
o SA-MCF yn ystod y prosiect hwn.   
 
Roedd y bison ar Ystad Rhug yn cael eu cadw’n eithaf agos at ddefaid drwy’r amser. Bu farw rhai o’r 
anfeiliaid ond ar ôl rhoi’r cynllun rheoli ar waith ni chafodd yr un o’r marwolaethau eu hachosi gan 
SA-MCF.  Mae’n bosibl bod y brechlyn wedi cyfrannu at y llwyddiant hwn, ond nid yw’r data yn 
ddigon cadarn hyd yma i ddod i gasgliadau cadarn o ran ei effeithlonrwydd penodol.   
 
I ffermwyr sy’n awyddus i sefydlu neu ddatblygu eu buchesi presennol, awgrymir eu bod yn dilyn yr 
argymhellion canlynol: 
 

1. Sefydlu’r buchesi mor bell i ffwrdd â phosibl o ddefaid gan adael pellter o 3km o leiaf, lle 

bo’n bosibl, o’r ddafad agosaf. Er na fydd hyn yn ddigon pell i atal yn llwyr unrhyw aerosolau 

rhag cael eu cario yn y gwynt, mae cynyddu’r pellteroedd yn golygu y bydd unrhyw aerosolau 

heintus yn cael eu gwasgaru fwyfwy gan leihau’r risg.   

2. Dylid sicrhau bod anifeiliaid yn cael y maeth gorau posibl drwy ddarparu deiet priodol yn 

seiliedig ar borthiant yn ogystal â rhoi atchwanegion egni, protein a mwynau yn seiliedig ar 

dystiolaeth gadarn. Mae anifeiliaid sy’n cael maeth da yn debygol o fod â gwell ymwrthedd 

i glefydau heintus. Dylid rhoi prosesau monitro priodol ar waith ac addasu’r deiet yn ôl yr 

angen. Mae rhywfaint o dystiolaeth bod deiet bison yn tueddu i fod yn isel mewn copr (40) 

felly gallai cynnal profion ac ymyrryd yn ôl yr angen fod yn fuddiol.   

3. Dylid rheoli clefydau parasitig yn ofalus – efallai na fydd gan anifeiliaid llawn twf lwythi 

parasitaidd isel felly argymhellir cyfrif wyau carthion wedi’u cyfuno yn rheolaidd e.e. bob 

mis, i ganfod unrhyw gynnydd mewn parasitedd yn gynnar.  Dylid trin grwpiau sydd wedi’u 

heffeithio gan barasitiaid yn fuan gan ddefnyddio’r argymhellion ar gyfer gwartheg (41).   

4. Dylid rheoli clefydau heintus eraill yn ddwys drwy ddefnyddio strategaethau profi a rheoli 

priodol, gan fonitro ac adolygu eu heffeithiolrwydd yn rheolaidd. Er enghraifft, mae’n hawdd 

brechu yn erbyn clefydau heintus cyffredin e.g. BVD, IBR a chlefydau clostridiol eraill.   

5. Roedd y brechlyn SA-MCF a ddefnyddiwyd yn yr astudiaeth hon yn arbrofol ac nid yw ar gael 

i ffermydd eraill ei ddefnyddio ar hyn o bryd. Fodd bynnag, mae’r dystiolaeth a gasglwyd yn 

ystod y prosiect hwn yn galonogol ac er mwyn galluogi mwy o ffermwyr i ystyried ffermio 

bison a byfflo yng Nghymru fel dewis arallgyfeirio, rydym yn gobeithio y bydd arian priodol, 

o bosibl gan Lywodraeth Cymru, ar gael er mwyn datblygu’r brechlyn hwn yn gyflym iawn.   

Amcan 7 – cyfnewid gwybodaeth 
Cysylltwyd â’r ffermwyr a oedd yn rhan o’r prosiect hwn yn rheolaidd i sicrhau eu bod yn deall y 
data ar gyfer eu ffermydd a’r goblygiadau o ran rheolaeth. Darparwyd adroddiadau ysgrifenedig 
drwy gydol y prosiect yn nodi’r data a chyngor yn ôl yr angen. Cafodd cynlluniau iechyd ysgrifenedig 
eu llunio a’u rhoi i bob ffermwr er mwyn rhoi sylfaen ar gyfer rheoli iechyd eu buchesi (Atodiad 1; 
Atodiad 2).  Cafodd y rhain eu rhoi i filfeddyg bob fferm hefyd.   
 
Cafodd data a chasgliadau’r prosiect hwn eu cyflwyno yng Nghynhadledd Trin Clefydau Buchol y Byd 
(World Buiatrics Conference) 2022 yn Madrid, o dan y thema Clefydau Heintus https://www.wbc-
madrid2022.com/index.php/en/.  Cafodd hyn ei wneud drwy gyfrwng dwy sgwrs, a chyflwynwyd 
poster gan brosiect cysylltiedig hefyd. Roedd >3,000 o gynadleddwyr o bob rhan o’r byd yn 
bresennol yn y gynhadledd ryngwladol hon ac roedd yn llwyfan i rannu profiadau a chanfyddiadau’r 
prosiect i gynulleidfa eang.  Cafwyd trafodaethau hefyd â chynadleddwyr ynglŷn â’r profiadau a 
nodwyd yma a chawsant eu cymharu â phrofiadau cynadleddwyr eraill yn eu hardaloedd lleol.   
 
Mae cyfarfod wedi’i gynllunio ar gyfer yr haf 2023 mewn cydweithrediad â Moredun yn Ystad Rhug 
lle bydd canlyniadau’r prosiect hwn yn cael eu rhannu ymhellach. Mae ceisiadau yn cael eu gwneud 
ar hyn o bryd i gyflwyno elfennau o’r gwaith yng nghyfarfodydd Cymdeithas Filfeddygol Gwartheg 
Prydain a Chymdeithas Filfeddygol y Defaid – adrannau arbengiol o’r proffesiwn milfeddygol ym 
Mhrydain.   

Ymchwiliadau oportiwnistaidd i achosion o SA-MCF ar ffermydd gwartheg gerllaw’r prosiect 
Yn ystod y prosiect, cafodd tri achos o SA-MCF eu canfod mewn gwartheg ar ffermydd nad oeddynt 
yn rhan o’r prosiect yn wreiddiol, ond a oedd gerllaw un o’r ffermydd yn y prosiect. Gwnaethom 
achub ar y cyfle i gasglu samplau o’r gwartheg a’r defaid ar y ffermydd hyn lle bo’n bosibl er mwyn 
cael gwell dealltwriaeth o’r clwyf. Mae cynnwys y ffermydd hyn wedi bod yn ddefnyddiol dros ben 
gan ein galluogi i astudio dynameg y clwyf mewn buches mewn amser real.  Mae prinder buchesi 
bison a byfflo yng Nghymru, a’r DU yn gyffredinol, yn ei gwneud yn angenrheidiol i gynnwys buchesi 
gwartheg a allai gynnig gwybodaeth sy’n berthnasol i ffermydd y prosiect. Mae agosrwydd y 
ffermydd hyn hefyd wedi gwella ein dealltwriaeth o’r risg lleol ehangach yn gyffredinol.   
 
Mae’r data o’r ymchwiliadau i’r achosion hyn wedi cael eu paratoi fel cyfres o adroddiadau achos a 
fydd yn cael eu cyhoeddi mewn cyfnodolyn gwyddonol, fel bod modd iddynt gael eu hadolygu gan 
gydweithwyr a chyrraedd cynulleidfa eang a fyddai’n gallu elwa ar y data a’r wybodaeth a gafwyd 
o’r ymchwiliadau hyn.   

Atodiad 1 – Cynllun iechyd terfynol ar gyfer Ystad Rhug  
 
 

Cynllun iechyd, lles a bioddiogelwch ar gyfer BISON Ystad Rhug  
 
 
 
 
 
Dyddiad yr adroddiad:  11 Chwefror 2021 
 
 
 
 
 
 
 
 
 
Milfeddyg: Joseph Angell BVSc MSc DipLSHTM PhD MRCVS 
 
 
Mae’r ddogfen hon yn ymgais gan y milfeddyg a enwir uchod i werthuso’r sefyllfa a’r risgiau penodol 
ar y fferm hon ar sail hanes y gorffennol, archwiliadau perthnasol, triniaethau a gweithdrefnau 
labordy a gynhaliwyd ar y fferm. Lle bo’n bosibl cynigir strategaethau rheoli cost-effeithiol.  Nid yw’r 
ddogfen hon yn rhestr gynhwysfawr o’r clefydau a’r risgiau sy’n bodoli o ran clefydau, dylid ei darllen 
ar y cyd â’r cynllun iechyd ac ni dderbynnir unrhyw atebolrwydd am unrhyw hepgoriadau nac 
achosion o glefydau a all ddod i’r amlwg yn y dyfodol. Rhaid pwysleisio bod sefyllfa clefydau ar 
unrhyw fferm yn newid yn barhaus felly mae angen mewnbwn milfeddygol parhaus i gadw llygad ar 
y sefyllfa. Ni ddylid copïo nac atgynhyrchu’r ddogfen hon heb ganiatâd ysgrifenedig Milfeddygon y 
Wern. 

Cynllun iechyd, lles a bioddiogelwch ar gyfer BISON Ystad Rhug  

 
 
 

Crynodeb o gamau rheolaidd yn dangos amseriad profion rheolaidd, 
brechlynnau a’r triniaethau gofynnol 
 

Wrth gynnal profion TB  
 

Diwrnod 1 y prawf TB: 
 

1. Cymryd samplau gwaed o 8 anifail wedi’u diddyfnu/llawn twf i brofi am/monitro elfennau 

hybrin. 

2. Cymryd samplau gwaed o’r holl anifeiliaid llawn twf dros ddwy oed i brofi am Glefyd 

Johne. 

3. Cymryd samplau gwaed o 5 o stoc ifanc i brofi am wrthgyrff BVD. 

4. Cymryd samplau carthion cyfunol i nodi wyau llyngyr a chyfrif nematodau gastroberfeddol.   

Diwrnod 2 y prawf TB  
 

1. Rhoi triniaeth ar gyfer PGE, llyngyr a pharasitiaid allanol yn ôl yr angen yn seiliedig ar 

ganlyniadau profion.   

2. Rhoi bolws COSECURE (addasu’r dos yn seiliedig ar fàs y corff).   

3. Rhoi’r brechlyn Macavax MCF (gan sicrhau mesurau cyfyngiant priodol).   

4. Rhoi brechlyn llyngyr yr ysgyfaint os oes angen.   

5. Rhoi brechlyn clostridiol i stoc ifanc (<1 oed).   

 

Yr hydref 
 

1. Rhoi brechlyn IBR byw i’r holl anifeiliaid dros 2 wythnos oed.  Dylid ei roi i bison rhwng 2 

wythnos a 3 mis oed yn rhyngdrwynol.  Dylid ei roi i bison dros 3 mis oed yn rhyng-gyhyrol.   

2. Rhoi brechlyn clostridiol i stoc ifanc (<1 oed).   

Bioddiogelwch 
Mae’r fuches bresennol wedi cael ei phrofi a dangoswyd ei bod yn rhydd rhag BVD, leptospirosis, 
Clefyd Johne a neosporosis ar hyn o bryd.  Cafodd gwrthgyrff rhinotracheitis buchol heintus (IBR) eu 
canfod mewn un anifail, a gwrthgyrff Mycoplasma bovis mewn 7/8 anifail.   
 

Cyswllt rhwng bison ac anifeiliaid eraill ar y fferm 
Mae’r bison yn pori ar wahân i holl anifeiliaid eraill y fferm a dylid osgoi cyswllt ag anifeiliaid eraill 
lle bo’n bosibl er mwyn lleihau’r risg o gyflwyno haint. Gall defaid, gwartheg a geifr drosglwyddo’r 
ddau haint i bison drwy gyswllt trwyn wrth drwyn ac mewn rhai achosion drwy aerosolau all gael eu 
cario gan y gwynt.  Dylai defaid yn benodol gael eu rheoli mor bell i ffwrdd â phosibl o’r bison (yn 
ddelfrydol dros 3 milltir i ffwrdd!) i leihau’r risg o drosglwyddo OvHv-2.  Mae’r risg hwn yn cynyddu 
yn ystod cyfnod o straen i’r defaid e.e. wyna, diddyfnu, cneifio, dipio etc.   
 

Anifeiliaid sy’n cael eu cyflwyno i’r fferm 
Wrth brynu anifeiliaid o ffynonellau â statws clefyd anhysbys: 
 

1. Cyn i chi brynu, gwiriwch beth yw statws TB y fuches a gwnewch yn siŵr fod profion 
priodol wedi cael eu cynnal.   

2. Cadwch anifeiliaid ar eu pen eu hunain am fis mewn cae/lloc ar wahân. Rhowch fesurau 
bioddiogelwch llym ar waith ar gyfer yr holl weithwyr, porthiant ac offer.   

3. Trefnwch bod samplau gwaed yn cael eu cymryd o’r holl anifeiliaid sy’n cael eu prynu ar 
gyfer firysau sy’n gysylltiedig ag MCF, gwrthgyrff Johne, antigen BVD, gwrthgyrff IBR, 
gwrthgyrff Neospora a gwrthgyrff Leptospira.  At hyn, gall samplo ar gyfer elfennau hybrin 
fod yn fuddiol i weld a oes angen atchwanegion tebyg neu wahanol ar yr anifeiliaid newydd 
o’u cymharu â’r fuches bresennol.   

4. Yn ogystal â hyn, dylid ystyried rhoi triniaeth ar gyfer llyngyr yr iau a llyngyr a pharasitiaid 
allanol, oni bai fod yr anifeiliad wedi cael eu trin yn ddiweddar cyn i chi eu prynu.   

5. Dylid brechu gan ddefnyddio’r brechlyn Macavax MCF ailgyfunol newydd cyn gynted â 
phosibl, gan roi ystyriaeth i gyfyngiant priodol (gweler y ddogfen ar wahân ar gyfyngiant 
sy’n cynnwys y protocolau angenrheidiol ar gyfer hyn).   

Clefydau heintus 
 

Clwy cataraidd malaen  
Mae clwy cataraidd malaen (MCF) wedi achosi llawer o broblemau yn y fuches hon dros y 
blynyddoedd. Yn y DU mae’n cael ei achosi gan herpesfirysau’r genws Macavirus, sef herpesfirws 2 
buchol (OvHV-2) a herpesfirws 2 gafraidd (CpHV-2), ac er mai defaid sy’n cael eu hystyried fel y brif 
gronfa letyol, gall cyfran mawr o wartheg gario’r firws yn is-glinigol hefyd.  Gwelwyd bod bison yn 
agored iawn i’r haint ac mae lleihau’r cysylltiad rhwng bison a rhywogaethau sydd o bosibl yn cario 
ac yn gollwg y firysau herpes hyn yn hanfodol er mwyn ceisio ei reoli.  Gall defaid yn benodol ollwng 
llawer iawn o’r firws pan fyddant o dan straen (e.e. adeg wyna, etc.) a gall y firws heintio bison 3 
milltir i ffwrdd wrth i aerosolau gael eu cario yn y gwynt.  Mae aerosolau sy’n cynnwys y firws yn 
gwasgaru yn yr aer ac yn ymledu, felly bydd cadw bison mor bell i ffwrdd â phosibl o’r defaid yn 
lleihau’r risg o haint, hyd yn oed os nad yw’n bosibl cynnal pellteroedd optimaidd a chael gwared ar 
bob risg.   
 
Gall brechu’n flynyddol yn y gwanwyn (ar yr un pryd â’r profion TB) gan ddefnyddio brechlyn 
Macavax MCF helpu i atal y clwyf, er nad yw ei effeithlonrwydd wedi’i gadarnhau’n llawn. Gall y 
clwyf ddod i’r amlwg os effeithiwyd yn andwyol ar imiwnedd y bison mewn rhyw ffordd neu os oes 
swm digonol o’r firws i ‘lethu’ unrhyw adwaith imiwnolegol amddiffynnol. Nes iddo gael ei 
drwyddedu yn y DU mae’n rhaid defnyddio’r brechlyn ailgyfunol byw hwn o dan reoliadau Dosbarth 
1 Organeddau a Addaswyd yn Enetig (GMO) Defnydd Cyfyngedig (GMO(CU)). Mae’r asesiad risg 
defnydd cyfyngedig a’r ffurflenni defnydd cyfyngedig ynghlwm.   
 

Neospora caninum 
Mae’r parasit hwn yn cael ei ollwng gan gŵn, yn enwedig y rhai sy’n bwyta meinweoedd buchol 
ffres, ac mae brychau a lloi yn risg penodol, felly mae cŵn fferm sy’n gallu dod i gysylltiad ag unrhyw 
garcysau /brych a chŵn hela sy’n cael eu bwydo’n achlysurol ar gig offal heb ei goginio’n ddigonol 
yn peri risg uchel o ran halogi silwair, dognau cymysg yn y llociau neu’r caeau sy’n cael eu pori, yn 
yr achos hwn gan heffrod yn benodol.  Felly mae’n hanfodol bod carcysau yn cael eu gwaredu a’u 
selio (i atal cŵn) a’u storio. 
 
Unwaith y bydd anifeiliaid wedi’u heintio drwy fwyta’r parasit bydd yn aros ynghwsg ym 
meinweoedd y cyhyrau nes i newidiadau yn y system imiwnedd sy’n cael eu hachosi gan 
feichiogrwydd ei actifadu. Yna bydd yn lluosogi ac yn mudo drwy’r gwaed mamol i setlo yn y ffetws 
a bydd naill ai’n marw neu’n cael ei erthylu ar unwaith neu ar ôl y cyfnod mymïo, neu bydd yn cael 
ei heintio’n gudd nes, yn achos anifeiliaid benyw, byddant yn dod yn gyflo. Felly, mae’r patrwm o 
ymlediad fertigol o’r fuwch i’r llo benyw yn effeithiol iawn. Mae ymlediad yn bosibl hefyd o famog 
heintus i loi eraill drwy golostrwm wedi’i gyfuno. Nid yw trosglwyddiad llorweddol uniongyrchol 
rhwng anifeiliaid, heblaw am golostrwm, yn bosibl. 
 
Dylid ystyried y camau canlynol: 
 

1. Gallai gwartheg/heffrod sy’n cael eu cyflwyno i’r fferm fod yn cario Neospora felly dylid 
rhoi profion gwaed iddynt pan fyddant yn cyrraedd y fferm (gweler yr adran uchod ar 
gyflwyno anifeiliad i’r fferm).   

2. Dylid rhoi prawf gwaed i unrhyw bison sy’n erthylu rhag ofn bod achos o’r haint na chafodd 
ei ganfod yn flaenorol.   

3. Dylid sicrhau bod y risg o gŵn yn halogi porfeydd a phorthiant yn cael ei leihau drwy wneud 
y canlynol: 

i. Cyfyngu ar gyfleoedd i’ch cŵn ddod i gysylltiad â’r ôl-esgor a brych.   
ii. Gwahardd ymwelwyr rhag gadael i’w cŵn grwydro ar yr iardiau /caeau.   

iii. Ystyried y risgiau o ‘gŵn dieithr’ sy’n croesi eich caeau (gall y parasit oroesi, o leiaf 
eplesiad gradd isel, felly gall silwair gael ei halogi yn y cae).   

 

Firws dolur rhydd firol buchol (BVD)  
Ar hyn o bryd nid oes unrhyw dystiolaeth bod BVD yn y fuches bison. O’r herwydd, cyn belled ag y 
bod modd cadw’r bison yn gwbl ar wahân i’r gwartheg, defaid a geifr, gellir rheoli’r risg o haint.  Bydd 
cyswllt â rhywogaethau eraill, yn enwedig gwartheg sy’n cael eu prynu i mewn yn cynyddu’r risg o 
haint yn sylweddol gan arwain o bosibl at erthyliadau ac atal imiwnedd.   
 
Dylid ystyried y camau canlynol: 
 

1. Gallai bison sy’n cael eu prynu i mewn fod yn cario BVD felly dylid rhoi prawf gwaed iddynt 
pan fyddant yn cyrraedd y fferm (gweler yr adran uchod ar gyflwyno anifeiliaid i’r fferm).   

2. Dylid rhoi prawf gwaed i unrhyw bison sy’n erthylu rhag ofn bod haint na chafodd ei ganfod 
yn flaenorol.   

3. Dylid profi meinweoedd unrhyw ffetysau a erthylwyd rhag ofn bod haint na chafodd ei 
ganfod yn flaenorol.   

4. Dylid ystyried brechu’r fuches yn erbyn BVD os oes pryderon ynglŷn â’r gallu i reoli’r risg 
o’r haint.   

 

Rhinotracheitis buchol heintus (IBR) 
Mae tystiolaeth bod y fuches wedi dod i gysylltiad â haint IBR yn y gorffennol, gan fod 1/8 anifail 
wedi profi am wrthgyrff i’r firws hwn ym mis Mawrth 2020.  Fodd bynnag, hyd yma nid ydym wedi 
penderfynu bod unrhyw glefyd clinigol wedi bod yn gysylltiedig ag IBR, ac ni chafwyd adroddiadau 
am glefydau clinigol yn UDA na Chanada ychwaith, hyd y gwn i. Mae risgiau y gallai’r buches bison 
ddod i gysylltiad â’r firws hwn drwy aerosolau sy’n cael eu cario yn y gwynt ac ailymddangosiad haint 
cudd yn y fuches, fodd bynnag, nid yw’n glir a fydd hyn yn achosi unrhyw effeithiau clinigol neu is-
glinigol.  Gellid brechu’r holl bison â brechiad byw yn yr hydref fel mesur rhagofaol a gallai hyn 
helpu i leihau unrhyw risg o glefyd clinigol neu effeithiau is-glinigol atal imiwnedd.   
 

Leptospirosis 
Ar hyn o bryd nid oes unrhyw dystiolaeth bod y fuches wedi dod i gysylltiad â leptospirosis. Fodd 
bynnag, gall yr haint ledaenu drwy ddod i gysylltiad â gwartheg neu ddefaid sy’n rhannu’r un 
porfeydd, cyrsiau dŵr neu borthiant wedi’i halogi.   
 
Dylid ystyried y camau canlynol: 
 

1. Gallai bison sy’n cael eu prynu i mewn fod yn cario leptospires felly dylid rhoi profion 
gwaed iddynt pan fyddant yn cyrraedd y fferm (gweler yr adran uchod ar gyflwyno 
anifeiliaid i’r fferm).   

2. Dylid rhoi prawf gwaed i unrhyw bison sy’n erthylu rhag ofn bod haint na chafodd ei ganfod 
yn flaenorol.  

3. Dylid profi meinweoedd unrhyw ffetysau a erthylwyd rhag ofn bod haint ha chafodd ei 
ganfod yn flaenorol.   

4. Dylid ystyried brechu’r fuches yn erbyn leptospirosis os oes unrhyw bryderon ynglŷn â’r 
gallu i reoli risg o’r haint.   

 

Clefyd Johne  
Nid oes unrhyw dystiolaeth bod y fuches wedi’i heintio â chlefyd Johne (Mycobacterium avium is-
rywogaeth paratuberculosis (MAP)). Gallai haint gael ei gyflwyno gan anifail heintus, bywyd gwyllt, 
cyrsiau dŵr wedi’u heintio, porthiant wedi’i halogi, offer/siediau wedi’u halogi, etc.   
 
Dylid ystyried y camau canlynol: 
 

1. Gallai bison sy’n cael eu prynu i mewn gario’r organedd achosol a dyma’r ffordd fwyaf 
tebygol y bydd yn cyrraedd y fferm, felly dylid rhoi profion gwaed i bob anifail pan fyddant 
yn cyrraedd y fferm (gweler yr adran uchod ar gyflwyno anifeiliaid i’r fferm).   

2. Dylid cynnal profion gwaed a charthion ar unrhyw bison sy’n dangos y symptomau 
canlynol: colli pwysau cronig, dolur rhydd, oedema fentrol neu fethiant i ffynnu, rhag ofn 
bod achos o haint nad yw wedi’i ganfod yn flaenorol.   

3. Dylid ystyried sgrinio’r holl bison dros 2 oed yn flynyddol am gwrthgyrff Johne er mwyn 
monitro am unrhyw glefydau nad ydynt wedi’u canfod.   

 

Mycoplasma bovis 
Dangosodd profion diweddar fod 7/8 o anifeiliaid wedi dod i gysylltiad â Mycoplasma bovis.  Mewn 
gwartheg, gall y clefyd hwn achosi problemau resbiradol i’r lloi, mastitis mewn gwartheg sy’n llaetha 
a heintiau yn y cymalau.  Byddem yn disgwyl problemau tebyg mewn bison.  Gall bison sydd wedi’u 
heintio ag MCF ddatblygu haint Mycoplasma bovis eilaidd hefyd, gan wneud y clwyf yn waeth. Ar 
hyn o bryd, nid ydym yn gwybod faint o broblem yw hyn yn union neu a yw’n gwaethygu’r clwyf.   
 
Dylid ystyried y camau canlynol: 
 

1. Cynnal profion yn y dyfodol ar achosion o glefyd resbiradol /marwoldeb i bennu i ba 

raddau mae Mycoplasma bovis yn cyfrannu at yr arwyddion clinigol.   

2. Os daw’n amlwg bod Mycoplasma bovis yn cyfrannu at y darlun clinigol, mae brechlyn 

Myco-B newydd y gallwn roi cynnig arno a all helpu i leihau’r arwyddion clinigol ond nid 

wyf yn siŵr ynglŷn â’i effeithlonrwydd mewn bison ac mae adroddiadau o UDA yn aneglur.  

Mae brechlynnau bacterin hunangenedledig wedi cael eu cynhyrchu hefyd ac mae’n bosibl 

y gellid cael gafael ar un o’r rhain neu ddatblygu un petai angen.   

Clefydau parasitig 
 

Llyngyr yr iau 
Gall haint llyngyr yr iau achosi colli pwysau, anaemia, lleihau faint o laeth sy’n cael ei gynhyrchu, ac 
arwain at ffrwythlondeb gwael a gall fod yn angheuol mewn anifeiliaid sy’n tyfu.  Argymhellir profi 
carthion y fuches ar ddiwrnod 1 y profion TB er mwyn canfod a yw haint llyngyr yr iau yn 
bresennol.  Yna gellir rhoi triniaeth ar ddiwrnod 2 y profion TB os oes angen. Oherwydd amseriad y 
profion TB yn y gwanwyn, dylid defnyddio pryfleiddiad sy’n lladd y llyngyr llawn twf e.e. byddai 
Trodax yn cael ei argymell i drin llyngyr yr iau.   
 

Cymhlygyn gastroenteritis parasitig 
Hyd yma nid yw’r cyflwr hwn wedi achosi llawer o broblemau, fodd bynnag, dylid cadw llygad am 
arwyddion o’r clefyd ymhlith anifeiliaid sy’n tyfu.  Argymhellir profi carthion y fuches ar ddiwrnod 
1 y profion TB er mwyn canfod a oes achos difrifol o’r haint.  Yna gellir rhoi triniaeth ar ddiwrnod 
2 y profion TB os oes angen.   
 

Llyngyr yr ysgyfaint 
Mae llyngyr yr ysgyfaint wedi achosi problemau yn y gorffennol, ond nid yw wedi bod yn broblem 
yn ddiweddar. Gall pryfed genwair gario llyngyr yr ysgyfaint a gwasgaru sborau ffwngaidd sy’n cael 
eu cario yn gwynt felly nid yw’n bosibl dibynnu ar fioddiogelwch i gadw’r porfeydd yn rhydd 
rhagddynt. Mae’n bosibl bod problemau wedi codi yn y gorffennol oherwydd nam ar yr imiwnedd. 
Os oes angen, gellid rhoi brechlyn llyngyr yr ysgyfaint i stoc ifanc ar ddiwrnod 2 y profion TB.   

 

Parasitiaid y croen  
Dylid monitro’r fuches am arwyddion o grafu a chysylltu â’r milfeddyg i drafod hyn os gwelir unrhyw 
arwyddion.   

 
 

Problemau posibl eraill yn ymwneud â chlefydau 
Gallai llawer o glefydau eraill achosi problemau. Fodd bynnag, hyd yma nid ydynt wedi achosi 
unrhyw broblemau neu nid ydynt wedi cael eu canfod. Wedi dweud hynny, mae’n werth bod yn 
ymwybodol o’r rhain a chadw llygad amdanynt fel bod modd cymryd y camau priodol os a lle bo’r 
angen. Mae rhestr o rai problemau posibl ynghyd â chyngor wedi’u darparu ar y dudalen nesaf.   

Clefydau heintus neu heintiol eraill i’w hystyried 

Clefyd 

 

Effeithiau clinigol posibl Rhaglen reoli neu Gyngor 

Salmonella dublin 

 

Dolur rhydd mewn gwartheg 
llawn twf, yn enwedig ar ôl 
cyfnodau o straen fel lloea. 
Erthyliadau hwyr. Salwch 
annelwig mewn lloi. 

Sicrhau bod milfeddyg yn archwilio’r 
gwartheg sy’n dioddef o ddolur rhydd 
a/neu’n meithrin y carthion. Anfon 
sampl o garthion unrhyw loi sydd â 
gwaed yn eu dolur rhydd. 

Salmonella 
typhimurium 

Dolur rhydd mewn gwartheg 
llawn twf, yn enwedig ar ôl 
cyfnodau o straen fel lloea. 

Twbercwlosis 

 

 Mae’r fuches yn glir o haint TB ar hyn o 
bryd.   

Dylai gweithdrefnau bioddiogelwch atal 
trosglwyddiad o’r gwartheg i’r bison. 

Yn y tymor hir bydd sefyllfa’r clefyd yn 
lleol yn pennu’r risg o fywyd gwyllt, mae 
ymweliadau gan foch daear i’r ardaloedd 
bwydo atchwanegion yn bosibl, yr unig 
ffordd i osgoi hyn yw drwy osod ffensys i 
atal moch daear.  

Firws Syncytiol 
Anadlol  

(RSV) 

Bydd yr effeithiau yn dod i’r 
amlwg ar ffurf niwmonia mewn 
lloi – fel arfer pan fyddant rhwng 
6 wythnos a 12 mis oed.   

Dylid cynnal profion os bydd niwmonia 
yn dod yn broblem. 
  

Firws 
Parainfluenza 3 (PI 
3) 

Manhaemia spp. 

 

Haemophilus 
Somnus 

 

Rotafirws 

 

Bydd yr effeithiau yn dod i’r 
amlwg ar ffurf dolur rhydd mewn 
lloi – fel arfer pan fyddant rhwng 
0 a 3 wythnos oed. 

Yn annhebygol o fod yn broblem pan 
fydd anifeiliaid yn cael eu rheoli yn yr 
awyr agored, ond os oes angen dylid 
anfon samplau carthion o’r  2il lo mewn 
swp. 
 

Coronafirws 

 

E. Coli  K99 

 

Cryptosporidium 
parvum 

Coccidiosis 

 

Problem gyffredin yn sgil halogi 
porthiant a chafnau dŵr a phan 
fydd lloi yn bwyta gwellt 
gwasarn. Mae’n dod i’r amlwg ar 
ffurf dolur rhydd, twf araf ac, 
mewn achosion difrifol, dolur 
rhydd gwaedlyd a straenio 
difrifol ymhlith lloi dros 3 
wythnos oed.   

Lleihau’r cyfleoedd i lyncu’r carthion. 
Dylai milfeddyg archwilio a phrofi lloi 
dros 3 wythnos oed sy’n dioddef o 
ddolur rhydd. 
 

Clefydau clostridiol 

 

Marwolaethau sydyn, fel arfer 
ymhlith bison sy’n pori’r caeau, 
er y gall lloi iau gael eu heintio.   

Dylid hysbysu’r milfeddyg am bob 
marwolaeth sydyn. 
Efallai bydd angen brechu lloi os bydd 
yn broblem, ond mae angen rhoi dau 
ddos 4-6 wythnos ar wahân.   

Tarwden 

 

 Dylid osgoi benthyg offer a ddefnyddir i 
drin anifeiliaid etc.  
Gall sborau tarwden aros ynghudd 
mewn siediau am flynyddoedd lawer os 
cawsant eu halogi gan wartheg yn y 
gorffennol. 
Mae brechlyn ar gael os oes angen.   

Maeth 
 
Ar hyn o bryd mae’r bison yn pori ar borfeydd gwair o ansawdd da, a chynigir silwair ychwanegol 
iddynt yn y gaeaf. Yn gyffredinol, dylai’r dull hwn fodloni anghenion maeth y fuches heb fod angen 
rhoi bwyd ychwanegol.  Fodd bynnag, nodwyd bod rhai diffygion o ran elfennau hybrin sydd wedi 
arwain at glefyd clinigol a marwolaeth.   
 
Defnyddiwyd samplau glaswellt o ddau gae sy’n cael eu pori gan y bison fel sail ar gyfer y cyngor 
hwn, ynghyd â’r dadansoddiadau gwaed diweddaraf.  
 

Seleniwm 
Mae un o’r samplau porthiant yn dangos bod y seleniwm sydd ar gael yn is na’r lefel optimaidd. At 
hyn, dangosodd y samplau gwaed fod lefel cyfartalog y seleniwm yn y plasma yn yr amrediad sydd 
braidd yn isel ond roedd dau anifail yn yr amrediad diffygiol. Yn ychwanegol, dangosodd archwiliad 
postmortem ar gorff llo nad oedd wedi tyfu’n dda fod rhywfaint o ddifrod i gyhyrau’r galon ac mae’n 
debygol bod hyn o ganlyniad i ddiffyg seleniwm cronig.  Felly, mae’n debygol y gallai’r bison elwa ar 
rywfaint o atchwanegion seleniwm a gellid cyflenwi hyn ar ffurf bolws sy’n rhyddhau’n araf. Byddai 
modd rhoi’r bolws ar ddiwrnod 2 y profion TB.  Gall rhywfaint o atchwanegion fod y fuddiol.   
 

Copr 
Roedd y lefelau copr yn y ddau sampl porthiant yn isel. Hefyd, roedd crynodiad y gwrthweithyddion 
copr yn uchel. Roedd crynodiad y copr yn y plasma yn isel iawn ar gyfartaledd yn y samplau gwaed 
a brofwyd, ac roedd yn isel iawn yn achos tri anifail. Felly, mae’n debygol y byddai’r bison yn elwa 
ar rywfaint o atchwanegion copr y gellid ei roi ar ffurf bolws sy’n rhyddhau’n araf. Byddai modd 
rhoi’r bolws ar ddiwrnod 2 y profion TB.  Gall rhywfaint o atchwanegion fod yn fuddiol.   
 

Sinc 
Roedd crynodiad sinc y ddau sampl porthiant yn isel. Fodd bynnag, ar ôl archwilio’r dadansoddiad 
o’r samplau gwaed, gwelwyd bod y crynodiad sinc yn y plamsa ychydig yn is na’r amrediad normal, 
er bod cyfartaledd y grŵp yn yr amrediad normal.  Nid oes angen unrhyw atchwanegion ond dylid 
adolygu’r sefyllfa.   
 

Cobalt 
Roedd crynodiad cobalt un o’r samplau porthiant yn yr amrediad normal ond roedd yn isel yn yr ail 
sampl.  Yn seiliedig ar y samplau gwaed a gafodd eu dadansoddi roedd lefel y cobalt yn uchel ar 
gyfartaledd.  Mae hyn yn annhebygol o achosi problem ac ar hyn o bryd nid oes angen unrhyw 
atchwanegion pellach.  Nid oes angen unrhyw atchwanegion.  
 

Ïodin 
Roedd crynodiad ïodin y ddau sampl porthiant yn isel, ond nid oes unrhyw ddata ar gael ar gyfer 
anifeiliaid.  Buaswn yn disgwyl gweld rhywfaint o ddiffyg ïodin a byddai’n fuddiol archwilio’r gwaed 
i bennu’r lefel atchwanegion cywir.   
 

Sylwer 
Mae cynnal profion elfennau hybrin yn un rhan yn unig o’r broses o asesu a oes angen elfennau 
hybrin neu beidio. Mae’r dehongliad yn cael ei roi yn seiliedig ar yr wybodaeth gyfredol am hanes y 

fferm, yn benodol o ran lefelau cynhyrchu ac iechyd, ac wrth gwrs gall hyn newid ac amrywio dros 
amser. Mae risg bob amser y bydd gormod o elfennau hybrin yn cael eu rhoi i anifeiliaid felly os yw’r 
gwerthoedd ychydig yn is yn unig na’r amrediad normal neu ddisgwyliedig, mae’n bosibl na fydd 
unrhyw gwelliannau real i’w gweld ac mae risg o docsigedd hefyd.   
 
Camau i’w hystyried: 
 

1. Cynllunio i gymryd samplau gwaed o 8 anifail ar ddiwrnod 1 y profion TB i fonitro’r sefyllfa 

o ran elfennau hybrin. Dylid cynnwys profion am gopr, seleniwm, cobalt, sinc ac ïodin.   

2. Cynllunio i storio/dadansoddi samplau o’r iau/afu am elfennau hybrin o stoc sy’n marw 

neu sy’n cael eu lladd.  Gall hyn ddangos y sefyllfa mwy hirdymor o ran cymathiad maethol 

yr elfennau hybrin gan olygu bod modd gwneud addasiadau.   

3. Cynllunio i asesu cyfansoddiad elfennau hybrin y porthiant sydd ar gael yn flynyddol.   

4. Rhoi bolysau elfennau hybrin sy’n cynnwys copr a seleniwm ar ddiwrnod 2 profion TB.  

Addasu’r dos yn ôl màs y corff. 

  



 

[Type here]  
 

52 

Atodiad 2 – Cynllun iechyd terfynol ar gyfer Buffalo Dairy 
 
 

Cynllun iechyd, lles a bioddiogelwch ar gyfer BYFFLO Buffalo Dairy 
 
 
 
 
 
Dyddiad yr adroddiad:  11 Chwefror 2021 
 
 
 
 
 
 
 
 
Milfeddyg: Joseph Angell BVSc MSc DipLSHTM PhD MRCVS 
 
 
Mae’r ddogfen hon yn ymgais gan y milfeddyg a enwir uchod i werthuso’r sefyllfa a’r risgiau penodol 
ar y fferm hon ar sail hanes y gorffennol, archwiliadau perthnasol, triniaethau a gweithdrefnau 
labordy a gynhaliwyd ar y fferm. Lle bo’n bosibl, cynigir strategaethau rheoli cost-effeithiol. Nid yw’r 
ddogfen hon yn rhestr gynhwysfawr o’r clefydau a risgiau sy’n bodoli o ran clefydau, dylid ei darllen 
ar y cyd â’r cynllun iechyd ac ni dderbynnir unrhyw atebolrwydd am unrhyw hepgoriadau neu 
unrhyw achosion o glefydau a all ddod i’r amlwg yn y dyfodol. Rhaid pwysleisio bod sefyllfa clefydau 
ar unrhyw fferm yn newid yn barhaus ac felly mae angen mewnbwn milfeddygol parhaus i gadw 
llygad ar y sefyllfa. Ni ddylid copïo’r ddogfen hon na’i hatgynhyrchu heb ganiatâd ysgrifenedig 
Milfeddygon y Wern. 
 

Manylion y Fferm 
 

Enw 
Duncan a Julie 
Aitkenhead 

Rhif ffôn  

Cyfeiriad Buffalo Dairy Rhif ffacs  

 Tŷ Mawr Rhif ffôn symudol 07967 976272 

 Llan-non Cyfeiriad e-bost buffalodairy@gmail.com 

 SY23 5LZ   

  Rhif y fferm  

Rhywogaeth Byfflo Nifer  ~50 

Cynllun iechyd, lles a bioddiogelwch ar gyfer BYFFLO Buffalo Dairy 
 
 
 

Bioddiogelwch 
Mae cyfran o’r fuches bresennol wedi cael ei brofi a hyd yma ni chafodd gwrthgyrff Neospora 
caninum, gwrthgyrff Johne, gwrthgyrff Leptospira hardjo, gwrthgyrff BVD nac antigen BVD eu 
canfod, felly mae’r tebygolrwydd bod y clefydau hyn yn bresennol yn y fuches hon yn isel.   
 
Cafodd gwrthgyrff rhinotracheitis buchol heintus (IBR) eu canfod mewn un anifail, a chafodd 
gwrthgyrff Mycoplasma bovis eu canfod mewn 5 anifail gyda chanlyniadau tybiedig mewn 8 anifail 
arall (nifer a brofwyd = 19).   
 

Cyswllt rhwng byfflo ac anifeiliad eraill ar y fferm 
Mae’r byfflo yn pori ar wahân i’r holl anifeiliaid eraill ar y fferm ac mae’r ddiadell ddefaid yn cael ei 
rheoli rai milltiroedd i ffwrdd. Dylid osgoi cyswllt ag anifeiliaid eraill lle bo’n bosibl er mwyn lleihau’r 
risg o gyflwyno haint. Gall defaid, gwartheg a geifr drosglwyddo heintiau i byfflo drwy gyswllt trwyn 
wrth drwyn ac mewn rhai achosion drwy aerosolau all gael eu cario gan y gwynt.  Dylai defaid yn 
benodol gael eu rheoli mor bell i ffwrdd â phosibl o’r byfflo (yn ddelfrydol dros 3 milltir i ffwrdd!) 
i leihau’r risg o drosglwyddo OvHv-2.  Mae’r risg hwn yn cynyddu yn ystod cyfnodau o straen i’r 
defaid e.e. wyna, diddyfnu, cneifio, dipio etc.   
 

Anifeiliaid sy’n cael eu cyflwyno i’r fferm 
Wrth brynu anifeiliaid o ffynonellau â statws clefyd anhysbys: 
 

1. Cyn i chi brynu, gwiriwch statws TB y fuches a gwnewch yn siŵr fod profion priodol wedi 
cael eu cynnal. 

2. Cadwch anifeiliaid ar eu pen eu hunain am fis mewn cae/lloc ar wahân. Rhowch fesurau 
bioddiogelwch llym ar waith ar gyfer yr holl weithwyr, porthiant ac offer. 

3. Trefnwch bod samplau gwaed yn cael eu cymryd o’r holl anifeiliaid sy’n cael eu prynu ar 
gyfer firysau sy’n gysylltiedig ag MCF, gwrthgyrff Johne, antigen BVD, gwrthgyrff IBR, 
gwrthgyrff Neospora, a gwrthgyrff Leptospira. At hyn, gall samplo ar gyfer elfennau 
hybrin fod yn fuddiol i weld a oes angen atchwanegion tebyg neu wahanol ar yr 
anifeiliaid newydd o’u cymharu â’r fuches bresennol. 

4. Yn ogystal â hyn, dylid ystyried rhoi triniaeth ar gyfer llyngyr yr iau a llyngyr a pharasitiad 
allanol (gan gofio triniaethau heb drwydded a chyfnodau priodol ar gyfer cadw llaeth/cig 
yn ôl), oni bai fod yr anifeiliaid wedi cael eu trin yn ddiweddar cyn i chi eu prynu. 
 

 
 

 

 

 

Clefydau heintus 

Clwy cataraidd malaen 
Hyd yma, ni chafodd achos o glwy cataraidd malaen (MCF) ei ganfod yn y fuches hon. Yn y DU mae’n 
cael ei achosi gan herpesfirysau’r genws Macavirus, sef herpesfirws buchol 2 (OvHV-2) a herpesfirws 
2 gafraidd (CpHV-2), ac er mai defaid sy’n cael eu hystyried fel y brif gronfa letyol, gall cyfran mawr 
o wartheg gario’r firws yn is-glinigol hefyd. Gwelwyd bod byfflo yn agored iawn i’r haint ac mae 
lleihau’r cyswllt rhwng byfflo a rhywogaethau sydd o bosibl yn cario ac yn gollwng y firysau herpes 
hyn yn hanfodol er mwyn ceisio ei reoli. Gall defaid yn benodol ollwng symiau mawr o’r firws pan 
fyddant o dan straen (e.e. adeg wyna etc.) a gall y firws heintio byfflo rai milltiroedd i ffwrdd wrth i 
aerosolau gael eu cario yn y gwynt. Mae aerosolau sy’n cynnwys y firws yn gwasgaru yn yr aer ac yn 
ymledu, felly bydd cadw mor bell i ffwrdd â phosibl o’r defaid yn lleihau’r risg o haint hyd yn oed 
os nad yw’n bosibl cynnal pellteroedd optimaidd a chael gwared ar bob risg.   
 
Yn ystod y prosiect EIP cafodd brechlyn newydd yn erbyn MCF ei ddefnyddio gyda’r bison a gellid 
gwneud hyn yn achos y byfflo petai’r risg yn newid. Ar hyn o bryd mae’r tebygolrwydd y daw achos 
o’r clefyd i’r amlwg yn isel, cyn belled ag y bydd y mesurau bioddiogelwch a’r arferion profi 
presennol yn aros yr un peth, ond ni ellir dileu’r risg yn llwyr. At hyn, nid yw effeithlonrwydd y 
brechlyn hwn wedi cael ei sefydlu’n llawn gan ei fod yn y cam datblygu o hyd ac nid yw wedi cael ei 
ddefnyddio ar byfflo. Petai brechu yn cael ei ystyried, byddai angen gwneud hynny o dan reoliadau 
Dosbarth 1 Organeddau a Addaswyd yn Enetig (Defnydd Cyfyngedig) gyda chymeradwyaeth yr 
Awdurdod Gweithredol Iechyd a Diogelwch. Yn fyr, byddai hyn yn golygu cyfyngu ar symudiadau’r 
byfflo ar ôl eu brechu. Byddai’n golygu eu cadw o dan do am wythnos a gwaredu unrhyw laeth yn 
ystod y cyfnod hwn, ynghyd â chamau eraill. Buaswn yn hapus i’ch helpu i drefnu hyn a rhoi manylion 
y mesurau y byddai angen i chi eu cymryd petaech chi’n dymuno ymchwilio ymhellach i’r 
posibilrwydd hwn.   
 
Hyd yn oed ar ôl brechu, gall y clwyf ddod i’r amlwg os effeithiwyd yn andwyol ar imiwnedd y byfflo 
mewn rhyw ffordd neu os oes digon o’r firws i ‘lethu’ unrhyw adwaith imiwnolegol amddiffynnol.  
Hyd nes y bydd wedi cael ei drwyddedu yn y DU, mae’n rhaid defnyddio’r brechlyn ailgyfunol byw 
hwn o dan reoliadau Dosbarth 1 Organeddau a Addaswyd yn Enetig (Defnydd Cyfyngedig). Mae’r 
asesiad risg defnydd cyfyngedig a’r ffurflenni defnydd cyfyngedig ar gael os oes angen.   
 

Neospora caninum 
Mae’r parasit hwn yn cael ei ollwng gan gŵn, yn enwedig y rhai sy’n bwyta meinweoedd buchol 
ffres, ac mae brychau a lloi yn risg penodol, felly mae cŵn fferm sy’n gallu dod i gysylltiad ag unrhyw 
garcysau /brych a chŵn hela sy’n cael eu bwydo’n achlysurol ar gig offal heb ei goginio’n ddigonol 
yn peri risg uchel o ran halogi silwair, dognau cymysg yn y llociau neu’r caeau sy’n cael eu pori, yn 
yr achos hwn gan heffrod yn benodol.  Felly mae’n hanfodol bod carcysau yn cael eu gwaredu a’u 
selio (i atal cŵn) a’u storio. 
 
Unwaith y bydd anifeiliaid wedi’u heintio drwy fwyta’r parasit bydd yn aros ynghwsg ym 
meinweoedd y cyhyrau nes i newidiadau yn y system imiwnedd sy’n cael eu hachosi gan 
feichiogrwydd ei actifadu. Yna bydd yn lluosogi ac yn mudo drwy’r gwaed mamol i setlo yn y ffetws 
a bydd naill ai’n marw neu’n cael ei erthylu ar unwaith neu ar ôl y cyfnod mymïo, neu bydd yn cael 
ei heintio’n gudd nes, yn achos anifeiliaid benyw, byddant yn dod yn gyflo. Felly, mae’r patrwm o 
ymlediad fertigol o’r fuwch i’r llo benyw yn effeithiol iawn. Mae ymlediad yn bosibl hefyd o famog 
heintus i loi eraill drwy golostrwm wedi’i gyfuno. Nid yw trosglwyddiad llorweddol uniongyrchol 
rhwng anifeiliaid, heblaw am golostrwm, yn bosibl. 

Dylid ystyried y camau canlynol: 
 

1. Gallai gwartheg /heffrod wedi’u prynu i mewn fod yn cario Neospora felly dylid rhoi 
profion gwaed iddynt pan fyddant yn cyrraedd y fferm (gweler yr adran uchod ar anifeiliad 
sy’n cael eu cyflwyno i’r fferm). 

2. Dylid rhoi prawf gwaed i unrhyw byfflo sy’n erthylu rhag ofn bod haint na chafodd ei 
ganfod yn flaenorol. 

3. Dylid sicrhau bod y risg o gŵn yn halogi porfeydd a phorthiant yn cael ei leihau drwy 
wneud y canlynol: 

4. i.     Cyfyngu ar y cyfle i’ch cŵn ddod i gysylltiad â’r ôl-esgor a brych. 
ii.    Gwahardd ymwelwyr rhag gadael i’w cŵn grwydro ar yr iardiau/caeau. 

       iii.  Ystyried y risgiau o ‘gŵn dieithr’ sy’n croesi eich caeau (gall y parasit oroesi, o leiaf 
eplesiad gradd isel, felly gall silwair gael ei halogi yn y cae). 

 
 

Firws dolur rhydd buchol (BVD)  
Ar hyn o bryd nid oes unrhyw dystiolaeth bod BVD yn y fuches. O’r herwydd, cyn belled ag y bod 
modd cadw’r bison yn gwbl ar wahân i’r gwartheg, defaid a geifr, gellir rheoli’r risg o haint. Bydd 
cyswllt â rhywogaethau eraill, yn enwedig gwartheg a brynwyd, yn cynyddu’r risg o haint yn 
sylweddol gan arwain o bosibl at erthyliadau ac atal imiwnedd.  
 
Dylid ystyried y camau canlynol: 
 

1.   Gallai byfflo fod yn cario BVD felly dylid rhoi prawf gwaed iddynt pan fyddant yn cyrraedd 
y fferm (gweler yr adran uchod ar anifeiliaid sy’n cael eu cyflwyno i’r fferm). 

2.   Dylid rhoi prawf gwaed i unrhyw byfflo sy’n erthylu rhag ofn bod haint na chafodd ei 
ganfod. 

3.    Dylid profi meinweoedd unrhyw ffetysau a erthylwyd rhag ofn bod haint na chafodd ei 
ganfod yn flaenorol. 

4.    Dylid ystyried brechu’r fuches am BVD os oes pryderon ynglŷn â’r gallu i reoli risgiau o 
glefydau eraill.  

 
   

 

Rhinotracheitis buchol heintus (IBR) 
Mae tystiolaeth bod y fuches wedi dod i gysylltiad â haint IBR yn y gorffennol, gydag 1/19 anifail yn 
dangos gwrthgyrff i’r firws hwn ym mis Mehefin 2020.  Fodd bynnag, nid oes unrhyw achosion o 
glefyd wedi cael eu cofnodi sy’n awgrymu haint IBR.  O ystyried y risg o haint drwy aerosolau sy’n 
cael eu cario yn y gwynt, ac ailymddangosiad haint cudd yn y fuches, gellid ystyried brechu’r holl 
byfflo â brechlyn byw yn yr hydref.   
 

Leptospirosis 
Ar hyn o bryd nid oes unrhyw dystiolaeth bod y fuches wedi dod i gysylltiad â leptospirosis.  Fodd 
bynnag, gall yr haint ledaenu drwy ddod i gysylltiad â gwartheg neu ddefaid sy’n rhannu’r un 
porfeydd, cyrsiau dŵr neu borthiant wedi’i halogi.   

Dylid ystyried y camau canlynol: 
 

1. Gallai byfflo sy’n cael eu prynu i mewn fod yn cario leptospires felly dylid rhoi profion 
gwaed iddynt pan fyddant yn cyrraedd y fferm (gweler yr adran uchod ar anifeiliaid sy’n 
cael eu cyflwyno i’r fferm).   

2. Dylid rhoi prawf gwaed i unrhyw byfflo sy’n erthylu rhag ofn bod haint na chafodd ei 
ganfod yn flaenorol.  

3. Dylid profi meinweoedd unrhyw ffetysau a erthylwyd rhag ofn bod haint na chafodd ei 
ganfod yn flaenorol.   

4. Dylid ystyried brechu’r fuches yn erbyn leptospirosis os oes unrhyw bryderon ynglŷn â’r 
gallu i reoli risg o’r haint.   

 
 

Clefyd Johne 
Ar hyn o bryd nid oes unrhyw dystiolaeth bod y fuches wedi’i heintio â chlefyd Johne 
(Mycobacterium avium is-rywogaeth paratuberculosis (MAP)). Gallai haint gael ei gyflwyno gan 
anifail heintus, bywyd gwyllt, cyrsiau dŵr wedi’u halogi, porthiant wedi’i halogi, offer/siediau wedi’u 
halogi etc.   
 
Dylid ystyried y camau canlynol: 
 
 

1. Gallai byfflo sy’n cael eu prynu i mewn gario’r organedd achosol a dyma’r ffordd fwyaf 
tebygol y bydd yn cyrraedd y fferm, felly dylid rhoi profion gwaed i bob anifail pan fyddant 
yn cyrraedd y fferm (gweler yr adran uchod ar gyflwyno anifeiliaid newydd i’r fferm).   

2. Dylid cynnal profion gwaed a charthion ar unrhyw byfflo sy’n dangos y symptomau 
canlynol: colli pwysau cronig, dolur rhydd, oedema fentrol neu fethiant i ffynnu, rhag ofn 
bod achos o haint nad yw wedi’i ganfod yn flaenorol.   

3. Dylid ystyried sgrinio’r holl byfflo dros 2 oed yn flynyddol am gwrthgyrff Johne er mwyn 
monitro am unrhyw glefydau nad ydynt wedi’u canfod.   

 

Mycoplasma bovis 
Dangosodd profion diweddar fod gan 5 anifail wrthgyrff Mycoplasma bovis a chafwyd canlyniadau 
tybiedig mewn 8 anifail arall (nifer a brofwyd = 19).  Fodd bynnag, nid oes unrhyw achosion o’r haint 
wedi’u cofnodi. Mewn gwartheg, gall y clefyd hwn achosi problemau resbiradol i’r lloi, mastitis 
mewn gwartheg sy’n llaetha a heintiau yn y cymalau. Byddem yn disgwyl gweld problemau tebyg 
mewn byfflo. Gall byfflo sydd wedi’u heintio ag MCF ddatblygu haint Mycoplasma bovis eilaidd 
hefyd, gan wneud y clefyd yn waeth. Ar hyn o bryd, nid ydym yn gwybod faint o broblem yw hyn yn 
union neu a yw’n gwaethygu’r clefyd.   
 
Dylid ystyried y camau canlynol: 
 

1. Cynnal profion yn y dyfodol ar achosion o glefyd resbiradol /marwoldeb i bennu i ba 

raddau mae Mycoplasma bovis yn cyfrannu at yr arwyddion clinigol.   

2. Os daw’n amlwg bod Mycoplasma bovis yn cyfrannu at y darlun clinigol, mae brechlyn 

Myco-B newydd y gallwn roi cynnig arno a all helpu i leihau’r arwyddion clinigol ond nid 

wyf yn siŵr ynglŷn â’i effeithlonrwydd mewn byfflo.   

Clefydau parasitig 
 

Llyngyr yr iau 
Gall haint llyngyr yr iau arwain at golli pwysau, anaemia, lleihau faint o laeth sy’n cael ei gynhyrchu 
ac arwain at ffrwythlondeb gwael a gall fod yn angheuol mewn anifeiliad sy’n tyfu.  Argymhellir profi 
anifeiliaid godro unigol wrth sychu er mwyn canfod a yw haint llyngyr yr iau yn bresennol. At hyn, 
argymhellir profi carthion stoc ifanc yn yr hydref a/neu yn y siediau.  Yna gellir rhoi triniaeth ar sail 
pob achos unigol yn ôl yr angen. Oherwydd natur dymhorol cylchred bywyd y llyngyr bydd yr union 
driniaethau sy’n cael eu hargymell yn amrywio yn dibynnu ar yr adeg o’r flwyddyn, hanes pori 
blaenorol a’r math o anifail e.e. stoc ifanc neu fuwch sy’n cael ei godro.   
 

Cymhlygyn gastroenteritis parasitig 
Hyd yma nid yw’r cyflwr hwn wedi achosi llawer iawn o broblemau, fodd bynnag, dylid cadw llygad 
am arwyddion o’r clefyd ymhlith anifeiliaid sy’n tyfu.  Argymhellir profi carthion y stoc ifanc yn 
ystod yr haf a’r hydref i ganfod a oes haint difrifol yn bresennol.  Yna gellir rhoi triniaeth ar sail pob 
achos unigol yn ôl yr angen.   
 

Llyngyr yr ysgyfaint 
Nid yw llyngyr yr ysgyfaint wedi achosi unrhyw broblemau yn hanesyddol. Gall pryfed genwair gario 
llyngyr yr ysgyfaint a gwasgaru sborau ffyngaidd sy’n cael eu cario yn y gwynt felly nid yw’n bosibl 
dibynnu ar fioddiogelwch i gadw’r porfeydd yn rhydd rhagddynt. Os oes angen, gellid brechu stoc 
ifanc yn erbyn llyngyr yr ysgyfaint cyn iddynt bori am y tro cyntaf.   
 

Parasitiaid y croen  
Dylid monitro’r fuches am arwyddion o grafu a chysylltu â’r milfeddyg i drafod hyn os gwelir unrhyw 
arwyddion.   

 
 

Problemau posibl eraill yn ymwneud â chlefydau 
Gallai llawer o glefydau eraill achosi problemau. Fodd bynnag, hyd yma nid ydynt wedi achosi 
unrhyw broblemau neu nid ydynt wedi cael eu canfod. Wedi dweud hynny, mae’n werth bod yn 
ymwybodol o’r rhain a chadw llygad amdanynt fel bod modd cymryd y camau priodol os a lle bo’r 
angen. Mae rhestr o rai problemau posibl ynghyd â chyngor wedi’u darparu ar y dudalen nesaf.   

Clefydau heintus neu heintiol eraill i’w hystyried 

Clefyd 

 

Effeithiau clinigol posibl Rhaglen reoli neu Gyngor 

Salmonella dublin 

 

Dolur rhydd mewn gwartheg 
llawn twf, yn enwedig ar ôl 
cyfnodau o straen fel lloea. 
Erthyliadau hwyr. Salwch 
annelwig mewn lloi. 

Sicrhau bod milfeddyg yn archwilio’r 
gwartheg sy’n dioddef o ddolur rhydd 
a/neu’n meithrin y carthion. Anfon 
sampl o garthion unrhyw loi sydd â 
gwaed yn eu dolur rhydd. 

Salmonella 
typhimurium 

Dolur rhydd mewn gwartheg 
llawn twf, yn enwedig ar ôl 
cyfnodau o straen fel lloea. 

Twbercwlosis 

 

 Mae’r fuches yn glir o haint TB ar hyn o 
bryd.   

Dylai gweithdrefnau bioddiogelwch atal 
trosglwyddiad o’r gwartheg i’r byfflo. 

Yn y tymor hir bydd sefyllfa’r clefyd yn 
lleol yn pennu’r risg o fywyd gwyllt, mae 
ymweliadau gan foch daear i’r ardaloedd 
bwydo atchwanegion yn bosibl, yr unig 
ffordd i osgoi hyn yw drwy osod ffensys i 
atal moch daear.  

Firws Syncytiol 
Anadlol (RSV) 

Bydd yr effeithiau yn dod i’r 
amlwg ar ffurf niwmonia mewn 
lloi – fel arfer pan fyddant rhwng 
6 wythnos a 12 mis oed.   

Dylid cynnal profion os bydd niwmonia 
yn dod yn broblem. 
  Firws 

Parainfluenza 3 (PI 
3) 

Manhaemia spp. 

 

Haemophilus 
Somnus 

 

Rotafirws 

 

Bydd yr effeithiau yn dod i’r 
amlwg ar ffurf dolur rhydd mewn 
lloi – fel arfer pan fyddant rhwng 
0 a 3 wythnos oed. 

Yn annhebygol o fod yn broblem pan 
fyddwch yn rheoli’r anifeiliaid yn yr awyr 
agored, ond os oes angen dylid anfon 
samplau carthion o’r 2il lo mewn swp 
sy’n dioddef o ddolur rhydd. 
 

Coronafirws 

 

E. Coli  K99 

 

Cryptosporidium 
parvum 

Coccidiosis 

 

Problem gyffredin yn sgil halogi 
porthiant a chafnau dŵr a lloi yn 
bwyta gwellt gwasarn. Mae’n 
dod i’r amlwg ar ffurf dolur 
rhydd, twf araf ac mewn 
achosion difrifol dolur rhydd 
gwaedlyd a straenio difrifol 
mewn lloi dros 3 wythnos oed.   

Lleihau’r cyfleoedd i lyncu’r carthion. 
Dylai milfeddyg archwilio a phrofi lloi 
dros 3 wythnos oed sy’n dioddef o 
ddolur rhydd. 
 

Clefydau clostridiol 

 

Marwolaethau sydyn, fel arfer 
ymhlith byfflo sy’n pori’r caeau, 
er y gall lloi iau gael eu heintio.  

Dylid hysbysu’r milfeddyg am bob 
marwolaeth sydyn. 
Efallai bydd angen brechu lloi os bydd 
yn broblem, ond mae angen rhoi dau 
ddos 4-6 wythnos ar wahân.   

Tarwden 

 

 Dylid osgoi benthyg offer a ddefnyddir i 
drin anifeiliaid etc.  
Gall sborau tarwden aros ynghudd 
mewn siediau am flynyddoedd lawer os 
cawsant eu halogi gan wartheg yn y 
gorffennol. 
Mae brechlyn ar gael os oes angen.   

Maeth 
 
Ar hyn o bryd mae’r byfflo yn pori ar borfeydd gwair o ansawdd da, a chynigir silwair 
ychwanegol iddynt yn y gaeaf a dwysfwyd i’r anifeiliaid godro. Yn gyffredinol, dylai’r dull hwn 
fodloni anghenion maeth y fuches heb fod angen rhoi bwyd ychwanegol.  Fodd bynnag, 
nodwyd bod rhai diffygion o ran elfennau hybrin er nad yw’r rhain wedi amlygu eu hunain yn 
unrhyw brosesau clefydau.    
 
Byddai’n werth casglu samplau glaswellt a silwair o bryd i’w gilydd i ganfod statws elfennau 
hybrin y fferm ac i greu darlun o’r sefyllfa yn raddol dros amser er mwyn canfod beth gall y 
porthiant sydd ar gael ei gyflenwi i’r fuches sy’n pori. Weithiau gall rhai o’r cwmnïau mwynau 
gynnig cymorthdaliadau ar gyfer cynnal profion.   
 

Seleniwm 
Yn seiliedig ar y gwerthoedd gwaed diweddaraf, ar gyfartaledd mae’r seleniwm yn y plasma 
yn yr amrediad is-optimaidd er bod dau anifail yn yr amrediad optimaidd. Mae’n bosibl y 
gallai’r byfflo elwa ar rywfaint o atchwanegion seleniwm, fodd bynnag os rhoddir dwysfwyd 
iddynt h.y. yr anifeiliaid godro, yna mae’n debygol eu bod yn cael digon o seleniwm drwy’r 
dull hwnnw a gallai rhoi rhagor arwain at orgyflenwi a pherygl o docsigedd. Yn achos yr 
anifeiliaid hynny sy’n derbyn porthiant heb ddwysfwyd, mae’n debygol y bydd rhywfaint o 
atchwanegion seleniwm yn fuddiol a gellid cyflenwi hyn ar ffurf bolws sy’n rhyddhau’n araf 
neu drwy ddrensio bob 3 mis.  Petaech chi’n gwneud hynny, byddai’n ddoeth monitro’r 
anifeiliaid i weld sut maent yn ymateb i weld a ydynt yn derbyn gorgyflenwad.  Gall rhywfaint 
o atchwanegion fod yn fuddiol.   
 

Copr 
Roedd y crynodiadau copr ym mhlasma saith anifail ychydig yn is na’r amrediad normal ac 
roedd y cyfartaledd yn yr amrediad normal. O’r herwydd, nid oes unrhyw dystiolaeth fod 
angen copr ychwanegol ar y byfflo a gallai atchwanegion arwain at docsigedd.  Nid oes angen 
unrhyw atchwanegion.  
 

Sinc 
Roedd crynodiadau sinc ym mhlasma naw anifail ychydig yn is na’r amrediad normal er bod y 
cyfartaledd yn yr amrediad normal. O’r herwydd, mae’n bosibl y byddai’r byfflo yn elwa ar 
rywfaint o sinc ychwanegol ond gall y buddion fod yn fach iawn.  Gall rhywfaint o 
atchwanegion fod yn fuddiol.   
 

Cobalt 
Mae’r crynodiad cobalt ychydig yn isel ar gyfartaledd. Yn achos yr anifeiliaid hynny sy’n pori 
yn yr awyr agored nid yw hyn yn debygol o achosi problem oherwydd byddem yn disgwyl 
gweld  crynodiad cobalt y porthiant yn cynyddu dros gyfnod y gaeaf o ganlyniad i’r cynnydd 
disgwyliedig mewn glawiad. At hyn, yn achos unrhyw wartheg sy’n derbyn dwysfwyd yna 
maent hwythau hefyd yn debygol o fod yn cael digon o gobalt drwy’r dull hwn.  Nid oes angen 
unrhyw atchwanegion.  

Ïodin 
Roedd dau o’r canlyniadau a gyfunwyd ychydig yn is na’r amrediad normal (<100) ac roedd 
un yn yr amrediad normal (>100).  Unwaith yn rhagor, mae’n annhebygol y bydd 
atchwanegion yn fuddiol oni bai fod unrhyw broblemau yn dod i’r amlwg.  Nid oes angen 
unrhyw atchwanegion.  
 

Sylwer 
Mae cynnal profion elfennau hybrin yn un rhan yn unig o’r broses o asesu a oes angen 
elfennau hybrin. Mae’r dehongliad yn cael ei roi yn seiliedig ar yr wybodaeth gyfredol am 
hanes y fferm, yn benodol o ran lefelau cynhyrchu ac iechyd, ac wrth gwrs gall hyn newid ac 
amrywio dros amser. Mae risg bob amser y bydd gormod o elfennau hybrin yn cael eu rhoi i 
anifeiliaid felly os yw’r gwerthoedd ychydig yn is yn unig na’r amrediad normal neu 
ddisgwyliedig, mae’n bosibl na fydd unrhyw gwelliannau real i’w gweld ac mae risg o 
docsigedd hefyd.  
 
Camau gweithredu i’w hystyried: 
 

1.   Cynllunio i gymryd samplau gwaed o 8 anifail unigol bob blwyddyn i fonitro’r 
sefyllfa o ran elfennau hybrin. I gynnwys profion ar gyfer copr, seleniwm, cobalt, 
sinc ac ïodin.   

2.  Cynllunio i storio/dadansoddi samplau o’r iau/afu am elfennau hybrin o stoc sy’n 
marw neu sy’n cael eu lladd.  Gall hyn ddangos y sefyllfa mwy hirdymor o ran 
cymathiad maethol yr elfennau hybrin gan olygu bod modd gwneud addasiadau.   

3. Cynllunio i asesu cyfansoddiad elfennau hybrin y porthiant sydd ar gael yn 
flynyddol.   


